
ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ 

ᐱᑕᖃᖅᑎᑎᓪᓗᑎ ᓄᓇᕗᒻᒥᐅᓂᑦ ᑦᑕᓇᖏᑦᑐᒥ, ᑮᓇᐅᔭᖅᑐᓗᐊᖏᑦᑐᒥ ᐊᒻᒪ ᑐᓐᖓᕕᒋᔭᔅᓴᐅᔪᓂᑦ ᐆᒻᒪᖅᑯᑎᓂᑦ ᖁᑦᑎᓂᖅᐹᖓ 
ᓯᕗᓪᓕᐅᔾᔭᐅᓪᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC). ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᑲᔪᖅᑐᐃᒻᒥᔪᑦ 
ᓄᓇᕗᑦ ᒐᕙᒪᒃᑯᑦ ᑐᕌᒐᖓᓂ, ᑐᕌᖅᑕᕗᑦᒪ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ ᐱᕚᓪᓕᕈᑎᕗᑦ, ᐱᖃᓯᐅᔾᔨᔪᑦ ᓴᖅᑭᑎᑦᑎᓂᕐᒥᑦ ᐊᒻᒪ 
ᐊᐅᓚᑦᑎᓂᕐᒥᑦ ᓄᓇᒦᖔᖅᑐᓂᑦ ᐊᒻᒪ ᓄᓇᒦᖔᖏᑦᑐᓂᑦ ᑭᓱᓕᕆᔾᔪᑎᓂᑦ ᐊᑯᓂᐅᔪᒧᑦ ᐃᑲᔫᓯᐊᓄᑦ ᓄᓇᕗᒻᒥᐅᓄᑦ. 
ᐱᑕᖃᕆᐊᖃᕐᓂᖓ ᓴᖏᔪᒥᑦ ᖃᓄᐃᓘᖃᑦᑕᐅᑎᓂᑦᑎᓐᓄᑦ ᓄᓇᑦᑎᓐᓄᑦ ᓱᕐᕋᔅᓯᒪᖏᓪᓗᓂ ᑭᖑᕚᑦᑎᓐᓄᑦ, ᐱᑕᖃᖅᑎᑎᓪᓗᑎ 
ᐱᑕᖃᕆᐊᖃᖅᑐᓂᑦ ᐆᒻᒪᖅᑯᑎᓂᑦ ᓄᓇᕗᒻᒥᐅᓄᑦ ᐱᔭᐅᔭᕆᐊᖃᖅᑐᑦ ᖃᐅᑕᒫᑦ, ᕿᒥᕐᕈᑎᑦᑎᔪᒪᓂᖃᖅᑐᑦ ᐊᑦᑐᐊᒎᒎᕈᑎᔅᓴᓂ 
ᐆᒻᒪᖅᑯᑎᓂᑦ ᓇᓖᕌᕋᔅᓴᓂᑦ ᓈᒻᒪᒋᔭᐅᒍᓐᓇᖅᑐᓂᑦ ᑕᒪᒃᑭᓐᓄ ᑖᒃᑯᓄᖓ ᐱᑕᖃᕆᐊᖃᖅᑎᑕᐅᔪᓄᑦ.  

ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓂᑦ ᓇᑭᓐᖔᕐᓂᖏᑦ ᐃᓚᒋᐊᕈᑎᖃᖅᑎᑦᑎᓗᑎ ᒫᓐᓇᐅᔪᒥᑦ ᐅᖅᓱᐊᓗᑦᑐᖅᑐᓄᑦ ᐆᒻᒪᖅᑯᑎᓕᐅᖅᑐᓄᑦ 
ᓄᓇᕗᑦ ᑐᓐᖓᕕᒋᔭᖓ ᐅᖅᓱᐊᓗᐃᑦ ᑎᑭᑎᑕᐅᕙᑦᑐᑦ. ᐅᑯᐊ ᐅᓂᒃᑳᑦ ᐱᑕᖃᖅᑎᑦᑎᔪᑦ ᕿᒥᕐᕈᓂᕐᒥᑦ 
ᐊᓯᐊᒎᕈᑎᔅᓴᐅᔪᓐᓇᑐᐃᓐᓇᕆᐊᖃᖅᑐᓂᑦ ᐆᒻᒪᖅᑯᑎᓂᑦ ᓇᑭᓐᖔᕐᕕᖏᑦ, ᖃᐅᔨᓴᖅᑕᐅᓂᖃᕐᓗᑎ ᓈᒻᒪᑦᑐᒥ ᐊᑐᖅᑕᐅᓂᖏᓐᓄᑦ 
ᓄᓇᕗᒻᒥ ᐊᒻᒪ ᐊᑦᑐᐊᓂᓖᑦ ᓴᖏᓂᖏᑦ ᐊᒻᒪ ᐊᔅᓱᕈᕈᑎᖏᑦ ᐊᑐᓂ ᐊᑐᖅᑕᐅᓂᖏᑦ ᖃᐅᔨᒪᓂᐅᔪᑦ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᔪᓯᓂᐊᖅᑦ ᑐᓐᖓᕕᖃᕐᓗᑎ ᐅᖅᓱᐊᓗᑦᑐᖅᑐᓂ ᐆᒻᒪᖅᑯᑎᓕᐅᓂᕐᒧᑦ ᐊᖏᓂᖅᓴᖓᓄᑦ 
ᓄᓇᕗᒻᒥ ᐆᒻᒪᖅᑯᑎᓕᐅᖅᑐᓄᑦ. ᐆᒻᒪᖅᑯᑎᓕᐅᖃᑦᑕᖅᑐᑦ ᐊᒻᒪ ᑐᓂᐅᖅᑲᑕᐅᓪᓗᑎ ᐊᐅᓚᓂᖏᑎᒍᑦ 25 ᐊᑕᐅᓰᑦ−ᐅᖅᓱᐊᓗᑦᑐᖅᑐᑦ 
ᐆᒻᒪᖅᑯᑎᓕᐅᕈᑎᑦ 25-ᓂ ᓄᓇᓕᓐᓂᑦ ᓯᓚᑲᒻᒪᐅᒐᔪᖃᑦᑕᖅᑐᓂᑦ. ᐆᒻᒪᖅᑯᑎᓕᐅᕈᑎᓂᑦ ᑲᑎᓐᖓᖃᑦᑕᐅᑎᓂᖃᖏᑦᑐᑦ ᓄᓇᓕᓐᓂᑦ 
ᐅᕝᕙᓘᓐᓃᑦ ᓯᓚᑖᓂ ᓄᓇᕗᒻᒥ; ᐅᖅᓱᐊᓗᐃᑦ ᐅᒥᐊᕐᔪᐊᑰᖅᑎᑕᐅᕙᑦᑐᑦ ᐊᕐᕌᒍᑕᒫᑦ ᑭᓪᓕᖃᖅᑎᑕᐅᔪᒥᑦ ᐅᒥᐊᕐᔪᐊᑰᖅᑎᑦᑎᓂᐅᔪᓂᑦ 
ᐊᒻᒪ ᑐᖅᑯᖅᑕᐅᓪᓗᑎ ᐱᔭᐅᓂᐊᖅᑐᑎᑦ. ᐊᑐᐃᓐᓇᐅᓕᖅᑎᓪᓗᒋᖅ ᐃᖅᑲᓇᐃᔭᐅᑏᑦ, ᐅᖅᓱᐊᓗᑦᑐᖅᑐᑦ ᐊᐅᓚᐅᑏᑦ ᓱᓕ 
ᐱᔪᒪᔭᐅᖏᓐᓇᖅᑐᑦ ᑐᓐᖓᕕᒋᔭᐅᓪᓗᑎ ᐆᒻᒪᖅᑯᑎᖃᕐᕕᐅᓪᓗᑎ ᓄᓇᕗᒻᒥ. ᑭᓯᐊᓂ ᐊᓯᐊᒎᒎᕈᑎᔅᓴᐃᑦ ᐃᖅᑲᓇᐃᔭᐅᑏᑦ 
ᑐᓐᖓᕕᒋᔭᔅᓴᐅᓂᖅᓴᐅᓕᖅᑲᑕ ᐊᒻᒪ ᑮᓇᐅᔭᑎᒍᑦ ᓈᒻᒪᓪᓗᑎ, ᐅᖅᓱᐊᓗᑦᑐᖅᑐᑦ ᐊᐅᓚᐅᑏᑦ ᑐᓐᖓᕕᐅᖏᓐᓇᓂᐊᖅᑐᑦ ᐊᒻᒪ 
ᑮᓇᐅᔭᓕᕆᓂᑦᑎᒍᑦ ᐆᒻᒪᖅᑯᑎᓕᐅᕐᓗᓂ ᓄᓇᕗᒻᒥ.  

ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᐅᕐᕖᑦ ᐊᓯᔾᔨᖅᑕᐅᓂᖏᑦ ᐊᒻᒪ ᐱᐅᓯᑎᒋᐊᖅᑕᐅᓂᖏᑦ ᐱᓪᓗᐊᑕᐅᔪᑦ ᐊᑦᑕᓇᖏᑦᑐᒥᑦ, 
ᐊᐅᓚᓂᖃᑦᑎᐊᖅᑐᒥ ᐊᒪ ᑐᓐᖓᕕᒋᔭᔅᓴᐅᔪᓂᑦ ᐆᒻᒪᖅᑯᑎᖃᖅᑎᑦᑎᓗᑎ ᓄᓇᕗᒻᒧᑦ. ᐱᐅᓯᑎᒋᐊᖅᑕᐅᓂᖏᑦ ᒫᓐᓇᐅᔪᒥᑦ ᐊᒻᒪ 
ᓴᖅᑭᑎᑦᑎᓂᕐᒥᑦ ᓄᑖᒥᑦ ᐆᓇᖅᑎᑎᔾᔪᑎᓂᑦ ᐊᑐᕐᓗᑎ ᐆᓇᖅᑐᑦ ᐆᒻᒪᖅᑯᑎᓕᐅᕐᕕᒦᖔᖅᑐᑦ ᐊᖏᔪᒥᑦ 
ᐊᑦᑎᓪᓕᒋᐊᖅᑎᑦᑎᓂᖃᕈᓐᓇᖅᑐᖅ ᐊᑐᖅᑕᐅᓂᖓ ᐅᖅᑰᓴᓂᕐᒧᑦ ᐅᖅᓱᐊᓗᐃᑦ ᐆᓇᖅᑎᑦᑎᓗᑎ ᐊᑦᑐᐊᓂᖃᖅᑐᓄᑦ 
ᑮᓇᐅᔭᓕᐅᕋᓱᓐᓂᕐᒧᑦ, ᓄᓇᓕᒻᒧᑦ, ᐊᒻᒪ ᓄᓇᕗᒻᒧᑦ ᐃᓪᓗᓄᑦ. ᐊᖏᓪᓕᒋᐊᖅᑕᐅᓂᖏᑦ ᑖᒃᑯᐊ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ 
ᑭᒡᒐᖅᑐᐃᔪᑦ ᖁᑦᑎᓛᓂᑦ ᐅᑎᖅᑐᓂᑦ ᐱᓕᕆᑎᑦᑎᓂᕐᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᕿᓚᒥᐅᔪᒧᑦ ᐱᐅᓯᑎᒋᒋᐊᕐᓗᒍ 
ᐆᒻᒪᖅᑯᑎᑦ ᐊᐅᓚᑦᑎᐊᕐᓂᖓ ᐊᒻᒪ ᐊᑦᑎᓪᓕᒋᐊᕐᓗᒋᑦ ᐳᔪᕐᓗᐃᑦ ᓯᓚᒨᖃᑦᑕᖅᑐᑦ. 

ᑐᓐᖓᕕᐅᔪᓐᓇᕐᓂᖏᑦ ᐃᓚᖏᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓕᐅᖅᑐᓂᑦ, ᓴᖅᑭᑎᑦᑎᑲᐃᓐᓇᖃᑦᑕᖅᑐᓂᑦ ᑲᔪᓰᓐᓇᖅᑐᓂᐅᖏᖔᖅᑐᖅ 
ᐅᕝᕙᓘᓐᓃᑦ ᐱᔭᐅᔪᒪᑎᓪᓗᒋᑦ ᐆᒻᒪᖅᑯᑏᑦ, ᐊᒻᒪ ᐊᖏᔪᒧᑦ ᐊᑭᑐᔪᓄᑦ ᐊᑭᖏ ᐊᐅᓪᓛᕐᓗᒋᑦ ᑖᒃᑯᐊ ᐆᒻᒪᖅᑯᑎᓕᐅᕐᕖᑦ, 
ᐊᔅᓱᕈᕈᑕᐅᓛᖑᔪᑦ ᐊᑐᓕᖅᑎᑕᐅᓂᖏᓐᓄᑦ ᓄᓇᕗᒻᒥ. ᐊᖏᔪᒥᑦ ᑮᓇᐅᔭᖃᕐᕕᒋᔭᐅᔪᓂᑦ ᐱᑕᖃᕆᐊᓕᒃ ᓴᓇᓂᐊᕐᓗᓂ 
ᐊᓯᐊᒍᕈᑎᔅᓴᓂᑦ ᐆᒻᒪᖅᑯᑎᓄᑦ ᐱᓕᕆᕕᓐᓄᑦ. ᑲᔪᓯᕙᓪᓕᐊᖏᓐᓇᖅᑐᑦ ᐊᑭᖏᑦ ᓴᖅᑭᓂᐊᖅᑐᑦ ᐊᐅᓚᓗᒍ ᐊᒻᒪ ᒪᑭᒪᑎᓪᓗᒍ 
ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ ᓱᓇᒃᑯᑖᑦ ᐊᒻᒪ ᐃᖅᑲᓇᐃᔭᖅᑎᑦᑎᖃᓗᓂ, ᐃᓕᓐᓂᐊᑎᑦᑎᓗᓂ ᐊᒻᒪ ᐃᖅᑲᓇᐃᔭᖅᑎᑦᑎᓗᓂ 
ᐃᖅᑲᓇᐃᔭᖅᑐᓕᕆᓂᕐᒥᑦ ᐊᔪᖏᓐᓂᖃᖅᑐᓂᑦ ᑖᒃᑯᓄᖓ ᐊᑐᖅᑕᐅᔪᓄᑦ ᑲᔪᓰᓐᓇᖃᑦᑕᖅᑐᓂᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ ᑭᓪᓕᖃᖅᑎᑕᐅᓂᖏᓐᓄᑦ ᑮᓇᐅᔭᓂᑦ ᐊᑐᖅᑕᐅᔪᑦ ᒪᑭᒪᑎᑕᐅᓪᓗᑎ ᐊᒻᒪ ᓴᓇᔭᐅᑦᑕᓂᖅᑐᑎᑦ ᐱᑐᖃᕈᖅᐸᓪᓕᐊᔪᑦ 
ᐊᐅᓚᐅᑕᖃᕐᕖᑦ, ᓄᑖᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᔭᕆᐊᖃᓂᐊᖅᑐᑦ ᐱᖃᓯᐅᔾᔭᐅᓂᐊᕐᓗᑎ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ 
ᑲᑎᑕᐅᓗᑎ ᐆᒻᒪᖅᑯᑎᓕᐅᖅᑐᓄᑦ.  

ᑕᐃᒪᐃᓐᓂᖓᓄᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑮᓇᐅᔭᖅᑎᒍᑦ ᐃᑲᔪᖅᑕᐅᔭᕆᐊᖃᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᓴᓇᓗᑎ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ ᐱᓕᕆᕕᓐᓂᑦ. ᑮᓇᐅᔭᖃᖅᑎᑦᑎᓂᐅᔪᓐᓇᑐᐃᓐᓇᕆᐊᖃᖅᑐᑦ ᐅᑯᐊ, ᑭᓯᐊᓂ 
ᑭᓪᓕᒋᖏᑕᖏᑦ ᓴᓗᒪᔪᓂᑦ ᐆᒻᒪᖅᒻᑯᑏᑦ ᐃᓄᒋᐊᑦᑐᓂᑦ ᐊᒻᒪ ᐅᖓᑦᑐᒦᑦᑐᓂᑦ ᓄᓇᓕᓐᓂᑦ ᑮᓇᐅᔭᐃᑦ ᐊᒻᒪ ᐊᑦᑎᑦᑐᒥᑦ 
ᐳᔪᕐᓗᓕᐅᖅᑐᑦ ᑮᓇᐅᔭᓕᕆᓂᕐᒧᑦ ᑮᓇᐅᔭᐃᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᔪᓯᑦᑎᐊᕐᓂᖃᕈᑎ ᐱᔭᔅᓴᐅᓂᖏᓐᓄᑦ 
ᑖᒃᑯᐊ ᑮᓇᐅᔭᐃᑦ, ᐱᓕᕆᐊᑦ ᓯᕗᒧᒋᐊᕈᓐᓇᖅᑐᑦ ᐊᒻᒪ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ ᐃᓚᓕᐅᔾᔭᐅᔪᓐᓇᕐᓗᑎ ᒫᓐᓇᐅᔪᒥᑦ ᐊᒻᒪ 
ᓄᑖᓄᑦ ᐆᒻᒪᖅᑯᑎᓕᐅᕐᕕᓄᑦ.  

2018-ᒥᑦ ᐋᖅᑭᒋᐊᖅᑕᐅᓚᐅᖅᑎᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᖁᔭᖅ ᐱᔪᓐᓇᖅᑎᑕᐅᓗᓂ ᑯᐊᐳᕇᓴᐅᔪᖅ 
ᓂᐅᕕᕐᓗᓂ ᐊᓯᖏᓐᓂᑦ ᑎᒥᐅᔪᓂᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᕿᒥᕐᕈᓂᖃᕐᒥᔪᑦ ᐃᒻᒥᒃᑦ ᐆᒻᒪᖅᑯᑎᓕᐅᖅᑏᑦ 
ᐱᔾᔪᑎᒋᓪᓗᒋᑦ ᐊᑭᖏᓐᓄᑦ ᐊᐅᓪᓛᖅᑕᐅᓂᖏᓐᓄᑦ ᓴᓗᒪᔪᓄᑦ ᐆᒻᒪᑦᑯᑎᓄᑦ ᐊᑐᖅᑕᐅᔪᓄᑦ. ᐅᑯᐊ ᐅᓂᒃᑳᑦ ᓇᓗᓇᐃᔭᐃᔪᖅ 
ᐱᕙᓪᓕᐊᓂᖏᓐᓄᑦ, ᐃᑲᔫᑏᑦ ᐊᒻᒪ ᖃᓄᐃᑦᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᖃᓄᓕᓯᒋᐊᖅᓯᒪᕙᑦ ᐱᓇᓱᐊᕐᓗᒋᑦ 
ᑖᒃᑯᐊ ᐱᕕᔅᓴᐅᔪᓐᓇᖅᑐᑦ ᐊᒻᒪ ᐱᓕᕆᖃᑎᒌᓐᓂᐅᔪᑦ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᔪᖏᖅᓯᒪᔪᑦ ᐃᑲᔪᖅᑐᐃᓂᕐᒧᑦ ᐊᑦᑎᓪᓕᒋᐊᖅᑎᑦᑎᓇᓱᐊᖅᑐᓂᑦ ᓄᓇᕗᑦ ᐳᔪᕐᓗᓂ 
ᓯᓚᒨᖅᑲᐃᓂᖓ ᐊᒻᒪ ᐃᓚᒋᔭᐅᖃᑕᐅᔪᑦ ᐊᒥᓱᒐᓚᓐᓂᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ ᐱᓕᕆᔭᐅᔪᑦ, ᐃᑲᔪᖅᑐᐃᔪᑦ ᑲᓇᑕᒥ 
ᐅᑭᐅᑕᖅᑐᖓᓂ ᑲᓇᑕᒥ ᓴᓇᓯᒪᓂᖓ ᓴᓗᒪᔪᒥᑦ ᐱᕈᓂᕐᒥᑦ ᐊᒻᒪ ᓯᓚᐅᑉ ᐊᓯᔾᔨᕐᓂᖓᓄᑦ. ᓴᓇᓯᒪᓂᖓ ᐸᕐᓇᐅᑎᐅᔪᖅ, 
ᓴᖅᑭᖅᑎᑕᐅᓯᒪᔪᑦ ᐳᕌᕕᓐᓯᓂᑦ ᐊᒻᒪ ᐅᑭᐅᑕᖅᑐᒥ ᐊᕕᑦᑐᖅᓯᒪᔪᓂᑦ ᐊᒻᒪ ᑲᑎᒪᖃᑎᖃᖅᑐᑎᑦ ᓄᓇᖃᖅᑳᖅᓯᒪᔪᓂᑦ ᐃᓄᓐᓂᑦ 
ᑎᑭᑦᑎᓗᑎ ᓯᓚᒨᖅᑲᖅᑕᐅᔪᓂᑦ ᐊᑦᑎᓕᒋᐊᖅᑕᐅᓂᖏᓐᓄᑦ ᑐᕌᖅᑕᖏᓐᓄᑦ, ᐱᕈᖅᑎᓪᓗᒍ ᑮᓇᐅᔭᓕᕆᓂᖅ, ᐊᒻᒪ ᐱᕈᖅᑎᓪᓗᒍ 
ᓴᖏᓂᖓᖓ ᐊᓯᔾᔨᐸᓪᓕᐊᔪᒧᑦ ᓯᓚᖓᓄᑦ. 

ᐸᕐᓇᐅᑎᐅᒐᓗᐊᖅᑎᓪᓗᒍ ᐊᒻᒪ ᐱᕕᔅᓴᐅᔪᖅ, ᑎᒍᒥᐊᖅᑎᓪᓗᐊᑕᐅᔪᑦ ᖃᐅᔨᒪᑎᑕᐅᓂᐊᖅᑐᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ 
ᓇᓖᕌᕋᔅᓴᐃᑦ ᐊᒻᒪ ᖃᓄᐃᓕᖓᓂᖏᓐᓄᑦ. ᓄᓇᓕᓐᓂᑦ ᑲᑎᒪᑎᑦᑎᖃᑦᑕᓂᐊᖅᑐᑦ ᑐᑭᓯᔭᐅᓗᓂ ᐊᑦᑐᖅᑕᐅᔪᑦ ᐊᖏᔪᒧᑦ ᐱᓕᕆᐊᒥᑦ 
ᐃᓄᓐᓄᑦ ᐊᒻᒪ ᓄᓇᒧᑦ, ᐊᒻᒪᑦᑕᐅᖅ ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑎᑭᑦᑎᓂᖏᓐᓄᑦ 
ᐱᓕᕆᒋᐊᕆᒋᐊᖃᖅᑕᖏᓐᓂᑦ ᐊᑖᓂ ᓄᓇᕗᒻᒧᑦ ᐊᖏᕈᑦ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᖃᓄᐃᓕᖓᓂᖓ  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᕌᒐᖏᑦ ᐱᑕᖃᖅᑎᑦᑎᓗᑎ ᐊᑦᑕᓇᖏᑦᑐᓂᑦ, ᐊᑦᑕᓇᐃᖅᓯᒪᔪᓂᑦ, ᐊᒻᒪ 
ᑮᓇᐅᔭᖅᑐᓗᐊᖏᑦᑐᓂᑦ ᐆᒻᒪᖅᑯᑎᓂᑦ ᓄᓇᕗᒻᒥᐅᑕᓕᒫᓄᑦ ᖃᓄᐃᓕᓂᖃᖅᑎᑎᖏᓪᓗᑎ ᑐᓐᖓᕕᐅᔪᓐᓇᕐᓂᖓ ᐊᒻᒪ ᐱᐅᓂᖓ. 
ᑲᒪᒋᔭᖅᑐᓂ ᐊᒻᒪ ᑐᓐᖓᕕᐅᓪᓗᑎ ᐆᒻᒪᖅᑯᑎᓂᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑐᖃᑦᑕᖅᑐᑦ ᓇᓗᓇᐃᖅᑕᐅᓯᒪᔪᓂᑦ 
ᐆᒻᒪᖅᑯᑎᓕᐅᕐᓗᑎ ᑎᑭᑎᓗᑎ ᑐᕌᒐᖏᓐᓂᑦ. ᑐᓐᖓᕕᒋᓪᓗᒋᑦ ᐅᓪᓗᒥᐅᔪᖅ ᐃᖅᑲᓇᐃᔭᐅᑏᑦ, ᐅᖅᓱᐊᓗᑦᑐᖅᑐᑦ ᐊᐅᓚᐅᑏᑦ ᓱᓕ 
ᑐᓐᖓᕕᒋᔭᑐᐊᖑᐃᓐᓇᖅᑐᖅ ᐆᒻᒪᖅᑯᑎᓕᐅᕐᕕᐅᓪᓗᓂ ᓄᓇᕗᒻᒧᑦ. ᑭᓯᐊᓂ ᑐᓐᖓᕕᒋᔭᔅᓴᐅᔪᑦ ᐊᓯᐊᒎᕈᑎᔅᓴᓄᑦ ᓴᖅᑭᖅᑎᑕᐅᒍᑎ, 
ᒫᓐᓇᐅᔪᒥᑦ ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᖅᑐᑦ ᐊᑐᖅᑕᐅᔪᑦ ᒪᑭᒪᑎᑕᐅᔭᕆᐊᓖᑦ ᐱᔭᐅᔪᒪᔪᓂᑦ ᐆᒻᒪᖅᑯᑎᓂᑦ ᐱᑕᖃᖅᑎᑦᑎᓗᑎ.  

ᐱᔪᒪᔭᐅᓂᖓ ᐊᐅᓪᓛᓂᕐᒧᑦ ᐅᖅᓱᐊᓗᑦᑐᑦᑐᓂᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓕᐅᖅᑐᑦ ᐊᐅᓚᑕᐅᔪᖅ ᐊᕙᑎᓕᕆᓂᕐᒧᑦ 
ᐃᓱᒪᒋᔭᐅᔭᕆᐊᓖᑦ, ᐊᐅᓚᑦᑎᓂᖃᕐᓂᓴᐅᓪᓗᓂ ᐊᓯᔾᔨᖃᑦᑕᖅᑐᓂᑦ ᐅᖅᓱᐊᓗᓐᓂᑦ ᐊᑭᖏᓐᓂᑦ, ᐊᑦᑎᓪᓕᒋᐊᖅᑎᑦᑎᔪᑦ 
ᑐᓐᖓᕕᖃᕐᓂᕐᒧᑦ ᐅᖅᓱᐊᓗᑦᑐᖅᑐᓂᑦ ᐊᒻᒪ ᑎᑭᑦᑎᓗᓂ ᐃᒻᒥᒃᑯᑦ ᐆᒻᒪᖅᑯᑎᓕᐅᓂᕐᒧᑦ. ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᕐᓂᖅ 
ᑲᔪᓯᕙᓪᓕᐊᖏᓐᓇᖅᑐᖅ ᐊᑐᕋᔅᓴᑦᑎᐊᕙᐅᓕᖅᑐᑎᑦ ᐊᒻᒪ ᓈᒻᒪᓂᖅᓴᐅᓕᖅᑐᑎᑦ ᑮᓇᐅᔭᓕᕆᓂᑦᑎᒍᑦ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑯᓂᐅᔪᒧᑦ, ᐸᕐᓇᑕᐅᓯᒪᔪᑦ ᑐᑭᒧᐊᖅᑎᑦᑎᓂᕐᒧᑦ ᖃᐅᔨᓴᕐᓗᑎ ᓄᓇᒦᖔᖅᑐᓂᑦ ᓇᓖᕌᕋᔅᓴᓂᑦ 
ᐊᒻᒪ ᓇᓗᓇᐃᔭᖅᓯᒪᔭᕆᐊᓕᑦᑎᒍᑦ ᐊᒻᒪ ᑮᓇᐅᔭᓕᕆᓂᑦᑎᒍᑦ ᓈᒻᒪᑎᓪᓗᒍ, ᐲᖅᑕᐅᓗᑎ ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᖅᑐᑦ.  

ᐊᓯᖏᑎᑐᑦ ᐅᑭᐅᖅᑐᒥ ᑲᒪᒋᔭᖃᖅᑐᓂᑦ ᒐᕙᒪᐅᔪᓂᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᔪᒪᓂᖃᖅᑐᑦ ᐊᓯᐊᒎᕈᑎᔅᓴᓂᑦ 
ᐆᒻᒪᖅᑯᑎᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᓗᐊᖅᑐᒥᑦ ᐱᓗᐊᕐᔭᐃᖅᓯᒪᑎᑦᑎᔪᓐᓇᕈᓂ ᖁᑦᑎᑦᑐᓂᑦ ᐊᑭᑐᓂᖏᓐᓄᑦ ᐅᖅᓱᐊᓗᓐᓄᑦ 
ᐆᒻᒪᖅᑯᑎᓕᐅᖅᑐᑦ ᐊᒻᒪ ᐊᕙᑎᓕᕆᓂᕐᒧᑦ ᐊᑦᑐᖅᑕᐅᔪᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓚᓕᐅᔾᔨᓯᒪᖏᑦᑐᑦ 
ᓄᓇᓕᒻᒧᑦ ᐊᖏᓂᖓᓄᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓕᐅᓂᕐᒧᑦ ᐆᒻᒪᒻᑯᑎᓕᐅᕐᕕᖏᓐᓂᑦ ᐅᓪᓗᒥᒧᑦ ᑎᑭᑦᑐᒍ, ᐱᔾᔪᑎᒋᓗᐊᖅᑐᒍ 
ᐊᑭᑐᓂᖓᓄᑦ ᐊᑐᓕᖅᑎᑕᐅᓂᖓᓄᑦ. ᓇᓗᓇᐃᔭᖅᓯᒪᓂᖏᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ ᓴᓇᓯᒪᔪᑦ ᓄᓇᕗᒻᒥ ᑐᓂᔭᐅᔪᑦ ᐅᕙᓂ 
ᐅᓂᒃᑳᓂᑦ “ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ: ᐊᑭᖏᑦ ᐆᒻᒪᖅᑯᑎᓕᐅᓂᕐᒧᑦ ᓄᓇᕗᒻᒥ” 
(ᐃᓚᒍᑕᖓ A).  

ᒐᕙᒪᖓᑦ ᑲᓇᑕ ᐱᑕᖃᖅᑎᑦᑎᔪᑦ ᐱᖠᕆᐊᓂᑦ ᐱᑕᖃᖅᑎᑦᑎᔪᓐᓇᖅᑐᑦ ᑮᓇᐅᔭᑎᒍᑦ ᐃᑲᔪᓂᕐᒥᑦ ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ 
ᐊᒻᒪ ᐆᒻᒪᖅᑯᑎᓂᑦ ᐊᑐᑦᑎᐊᓂᖅᓴᓂᑦ ᐱᓕᕆᐊᓂᑦ. ᑖᓐᓇ ᐱᑕᖃᖅᑎᑦᑎᔪᓐᓇᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᐱᕕᔅᓴᐅᔪᓚᒻᑐᓂᑦ ᐱᐅᓯᑎᒋᐊᖅᑕᐅᓗᑎ ᐆᒻᒪᖅᑯᑏᑦ ᐊᑐᑦᑎᐊᖅᑕᐅᓂᖅᓴᐅᓂᖏᓐᓄᑦ ᐆᓇᖅᑎᑦᑎᔪᓄᑦ ᐊᑐᖅᑕᐅᔪᓂᑦ 
ᐊᖏᓪᓕᒋᐊᖅᑕᐅᓂᖏᓐᓄᑦ ᐊᒻᒪ ᕿᒥᕐᕈᓗᓂ ᐊᓯᐊᒎᕈᑎᔅᓴᓂᑦ ᐆᒻᒪᖅᑯᑎᓄᑦ ᓇᓖᕌᕋᔅᓴᓂᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ ᕿᓂᕐᓂᐊᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ ᒐᕙᒪᑐᖃᒃᑯᑦ ᐱᖠᕆᐸᖏᑎᒍᑦ, ᐊᒻᒪ ᑲᔪᓯᑎᓪᓗᒍ ᕿᒥᕐᕈᓂᐅᔪᖅ ᓇᓖᕌᕋᔅᓴᓂᑦ 
ᓴᖅᑭᑎᑦᑎᔪᓐᓇᖅᑐᑦ ᐃᓚᒍᑕᖏᓐᓂ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᕐᕕᓂᑦ ᑯᐊᐳᕇᓴᒧᑦ ᐆᒻᒪᖅᑯᑎᖏᓐᓄᑦ ᐃᓚᓕᐅᔾᔭᐅᓗᑎ.  

ᕿᒥᕐᕈᓂᖅ ᐆᒻᒪᖅᑯᑎᓂᑦ ᐱᑕᖃᖅᑎᑦᑎᔪᓐᓇᖅᑐᑦ  

ᖃᐅᔨᓴᕐᓂᖅ ᒫᓐᓇᐅᔪᒥᑦ ᐊᒻᒪ ᐊᓯᐊᒎᕈᑎᔅᓴᓂ ᐆᒻᒪᖅᑯᑎᓂᑦ ᐱᑕᖃᖅᑎᑦᑎᔪᓐᓇᖅᑐᑦ ᐃᒪᐃᓂᖓᔪᑦ. ᐊᑯᓂᐅᓂᖓ 
ᐱᕙᓪᓕᐊᑎᑕᐅᓂᖓᓅᖓᓇᓱᐊᖅᑐᖅ ᓇᓗᓇᐃᖅᑕᐅᔪᖅ ᕿᓚᒥᐅᔪᒧᑦ (ᐃᓗᐊᓂ 10 ᐊᕐᕌᒍᐃᑦ); ᕿᑎᕋᖅᑐᒧᑦ ᐊᑯᓂᐅᓂᖓ  
(10-20 ᐊᕐᕌᒍᐃᑦ) ᐊᒻᒪ ᐊᑯᓂᐅᔪᒧᑦ (ᐊᑯᓂᐅᓂᖅᓴᐃᑦ 20 ᐊᕐᕌᒍᐃᑦ).  

ᐅᖅᓱᐊᓗᒃ  
ᒫᓐᓇᐅᔪᖅ ᖃᓄᐃᓕᖓᓂᖓ: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒫᓐᓇᐅᔪᒥᑦ ᐆᒻᒪᖅᑯᑎᓕᐅᕐᓂᖓᐅᖅᓱᐊᓗᐃᓐᓇᕐᓄᑦ 
ᐆᒻᒪᖅᑯᑎᓕᐅᖅᑐᑦ.  

ᑐᓐᖓᕕᒋᓪᓗᒋᑦ ᒫᓐᓇᐅᔪᒥᑦ ᑮᓇᐅᔭᓕᐅᕋᓱᓐᓂᕐᒧᑦ ᐃᖅᑲᓇᐃᔭᐅᑏᑦ, ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᖅᑐᑦ 
ᐊᑕᐅᓯᑐᐊᖑᐃᓐᓇᖅᑐᖅ ᓈᒻᒪᑦᑐᓂ, ᑐᓐᖓᕕᒋᔭᔅᓴᐅᓪᓗᓂ, ᐆᒻᒪᖅᑯᑎᓕᐅᖅᑐᑦ ᓄᓇᕗᒻᒧᑦ. ᐊᐅᓚᓂᖃᑦᑎᐊᕐᓂᖏᑦ ᒫᓐᓇᐅᔪᒥᑦ 
ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᖅᑐᑦ ᑕᐃᒪᐃᔅᓯᒪᔪᑦ ᐊᒻᒪ ᐱᐅᓯᑎᒋᐊᖅᑕᐅᑲᓐᓂᕈᓐᓇᖅᑐᑦ ᐅᑯᓄᖓ:  

• ᐊᓯᔾᔨᖅᑕᐅᓗᑎ ᐱᑐᖃᐃᑦ ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᕐᕖᑦ ᐃᓚᓕᐅᔾᔭᐅᓗᑦ ᐅᓐᓗᒥᒨᖓᔪᓄᑦ ᐃᖅᑲᓇᐃᔭᐅᑎᓄᑦ;  
• ᐱᐅᓯᑎᒋᐊᖅᑕᐅᓂᖏᑦ ᒫᓐᓇᐅᔪᒥᑦ ᐊᐅᓚᐅᑏᑦ ᐅᖅᓱᐊᓗᑦᑐᖏᓐᓂᖅᓴᓄᑦ ᐊᐅᓚᐅᑎᓄᑦ; ᐊᒻᒪ 
• ᐊᖏᓪᓕᒋᐊᖅᑕᐅᓂᖓ ᐊᕕᑦᑐᖅᓯᒪᔪᒧ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᐊᖅᑎᓪᓕᒋᐊᖅᑎᑦᑎᓗᑎ ᑐᓐᖓᕕᖃᕐᓂᖏᓐᓄᑦ 

ᐅᖅᓱᐊᓗᓐᓄᑦ ᐅᖅᑰᓴᓂᕐᒧᑦ ᐱᓕᕆᕕᓐᓄᑦ ᐊᒻᒪ ᑮᓇᐅᔭᓕᐅᕋᓱᓐᓂᕐᒧᑦ ᓂᐅᕕᖃᑦᑕᖅᑐᓄᑦ.  

ᐊᔅᓱᕈᕈᑕᐅᔪᑦ: ᐊᑭᖏᑦ ᑎᑭᑎᑕᐅᓂᖏᓐᓄᑦ, ᐳᔪᕐᓗᐃᑦ ᓯᓚᒨᖅᑲᖅᑐᑦ, ᐊᓯᔾᔨᖃᑦᑕᖅᑐᑦ ᐅᖅᓱᐊᓗᐃᑦ ᐊᑭᖏᑦ, ᒐᕙᒪᑐᖃᒃᑯᓐᓄᑦ 
ᐊᑐᐊᒐᐃᑦ ᓴᓗᒪᔪᓂ ᐅᖅᓱᐊᓗᐃᑦ ᐊᑐᐊᒐᐃᑦ 

ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ  
ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ (DHS), ᖃᐅᔨᒪᔭᐅᒻᒥᔪᖅ ᐆᓇᖅᑐᓂ ᐊᑐᖅᑕᐅᖏᑦᑐᓂ, ᐱᕙᓪᓕᐊᓂᕆᔭᖓ 
ᐱᔭᐅᓂᖏᓐᓄᑦ ᐆᓇᖅᑐᑦ ᐊᐅᓚᐅᑎᓂᑦ ᐆᒻᒪᖅᑯᑎᓕᐅᖅᓯᓈᖅᑐᑎᑦ ᐆᒻᒪᖅᑯᑎᓕᐅᕐᕕᒻᒥᑦ. ᐆᓇᖅᑐᑦ, ᐆᓇᕐᓂᖓ, 
ᐆᒻᒪᖅᑯᑎᓕᐅᕐᓂᒦᖔᖅᑐᑦ, ᑕᐃᒪᐃᑦᑎᓪᓗᒍ, ᐊᑐᖅᑕᐅᖏᒃᑯᓂ, ᓯᓚᒨᖅᑲᑐᐃᓐᓇᖅᑐᖅ. ᐱᔭᐅᓯᒪᔪᑦ ᐆᓇᖅᑐᑦ 
ᐱᑕᖃᖅᑎᑕᐅᔪᑦ ᐱᓕᕆᕕᓐᓄᑦ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᓂᕐᒧᑦ ᓂᐅᕕᖃᑦᑕᖅᑐᓄᑦ, ᐅᕝᕙᓘᓐᓃᑦ ᐆᒻᒪᖅᑯᑎᓕᐅᕐᕕᒃ 
ᑐᓂᐅᖅᑲᐃᕕᑎᒍᑦ ᐊᑐᖅᑕᐅᔪᒥᑦ. ᓄᓇᕗᒻᒥ, ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᒫᓐᓇᐅᔪᒥᑦ ᑲᑎᓐᖓᑎᑕᐅᔪᑦ 
ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐃᓪᓗᓄᑦ ᑕᓪᓕᒪᓂᑦ ᓄᓇᓕᓐᓂᑦ. ᓇᓗᓇᐃᖅᑕᐅᓯᒪᔪᖅ ᐊᑐᖅᑕᐅᔪᖅ ᐊᒻᒪ 
ᑲᔪᓯᓂᖃᑦᑎᐊᖅᓯᒪᔪᑦ ᐃᖅᑲᓇᐃᔭᐅᑏᑦ ᐃᑲᔪᖅᓯᒪᔪᑦ ᐊᑦᑎᓪᓕᒋᐊᖅᑎᑎᓪᓗᑎ ᓄᓇᕗᒻᒥ ᐆᓇᖅᑎᑦᑎᓂᕐᒧᑦ 
ᐅᖅᓱᐊᓗᑦᑐᖅᑐᓂᑦ, ᐊᑦᑎᓪᓕᒋᐊᖅᑐᓂ ᐳᔪᕐᓗᐃᑦ ᓯᓚᒨᖅᑲᖅᑐᑦ ᐊᒻᒪ ᐱᔪᓐᓇᑎᑦᑎᔪᖅ ᑮᓇᐅᔭᓕᐅᕋᓱᓂᕐᒧᑦ, ᐊᒻᒪ ᓄᓇᓕᒻᒧᑦ 
ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ ᓂᐅᕕᖃᑦᑕᖅᑐᓄᑦ ᐱᐅᖅᓱᐊᕐᓗᑎ ᐅᖅᓱᐊᓗᐃᑦ ᐊᑭᖏᓐᓄᑦ. ᐊᑐᖅᑕᐅᓪᓗᑎ ᐊᑐᖅᑕᐅᖏᑦᑐᑦ 
ᐆᓇᖅᑐᑦ, ᓂᐅᕕᖃᑦᑕᖅᑐᑦ ᐅᖅᓱᐊᓗᖏᓐᓂ ᐃᑭᑎᑦᑎᖃᑦᑕᖏᑦᑐᑦ ᐊᑦᑎᓪᓕᒋᐊᖅᑎᑎᓪᓗᓂ ᐳᔪᕐᓗᓂ, ᐊᒻᒪ ᐆᓇᖅᑐᓂᑦ 
ᐱᓪᓗᒋᑦ ᐊᑭᑭᓪᓕᒋᐊᖅᓯᒪᔪᓂᑦ ᓂᐅᕐᕈᑕᐅᔪᓐᓇᖅᑐᓂᑦ ᐊᑭᖏᓐᓂ.  

ᒫᓐᓇᐅᔪᖅ ᖃᓄᐃᓕᖓᓂᖓ: ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐱᓕᕆᐊᑦ ᐱᐅᓯᑎᑦᑎᒋᐊᕈᑎᐅᔪᑦ ᐆᒻᒪᖅᑯᑎᓂ ᐊᑐᑦᑎᐊᓂᕐᒧᑦ 
ᓄᓇᓕᒻᒥ ᐊᑦᑎᓪᓕᒋᐊᖅᑎᑎᓪᓗᑎ ᑐᓐᖓᓂᖃᕐᓂᖏᓐᓄᑦ ᐅᖅᓱᐊᓗᓐᓂᑦ ᐆᓇᖅᓯᑎᑦᑎᓗᑎ ᐊᖏᔪᒥ ᓄᓇᓕᒻᒥ ᐱᓕᕆᕕᓐᓂᑦ ᓲᕐᓗ 
ᐃᖃᓗᓐᓂ ᕿᑭᖅᑕᓂ ᐋᓐᓂᐊᕕᒃ, ᓄᓇᕗᑦ ᐅᑭᐅᑕᖅᑐᒥ ᓯᓚᑦᑐᓴᕐᕕᒃ, ᐊᒻᒪ ᓄᓇᕗᒻᒥ ᒪᓕᒐᓕᕆᔨᒃᑯᑦ. ᑮᓇᐅᔭᖃᖅᑎᑕᐅᓪᓗᓂ 
ᓄᓇᖃᖅᑳᖅᓯᒪᔪᓄᑦ ᐊᒻᒪ ᐅᐅᑕᖅᑐᓕᕆᓂᕐᒧᑦ ᑲᓇᑕᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᖏᓪᓕᒋᐊᓚᐅᖅᑕᖓ 
ᐃᖃᓗᓐᓂ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᓄᓇᓕᐸᐅᔭᒃᑯᑦ ᐳᐃᔾᔪᕋᕐᕕᖓᓄᑦ. ᓴᓇᔭᐅᓂᖓ ᐱᔭᕇᖅᑕᐅᓚᐅᖅᑐᖅ 
ᑎᓯᐱᕆ 2018. ᐅᐱᕐᖔᖓᓂ 2020, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᒻᒪ ᓄᓇᓕᐸᐅᔭᖓᑦ ᐃᖃᓗᐃᑦ ᐊᑎᓕᐅᓚᐅᖅᑐᑦ 
ᓄᑖᒥᑦ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᐊᖏᕈᒻᒥᑦ ᓄᓇᓕᐸᐅᔭᒃᑯᑦ ᐳᐃᔾᔪᕋᕐᕕᒃ, ᐃᒥᕐᒧᑦ ᓴᓗᒻᒪᖅᓴᐃᕕᒃ ᐃᒥᕐᓄᑦ 
ᐃᒻᒪᐃᕖᑦ ᐊᒻᒪ ᐃᒥᕐᒥᑦ ᐆᓇᖅᓯᑏᒃᑲᓂᕐᕕᒃ 20-ᐊᕐᕌᒍᓄᑦ ᐊᑯᓂᐅᓂᖓ. 

ᓄᑖᖅ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᐱᖁᑎᕐᔪᐊᖅ ᓴᓇᔭᐅᕙᓪᓕᐊᔪᖅ ᓴᓂᑭᓗᐊᕐᒥ ᐊᒻᒪ ᑕᓗᕐᔪᐊᖅ ᓂᕆᐅᒋᔭᐅᔪᑦ 
ᐱᔭᕇᕐᕕᔅᓴᖏᑦ ᐅᓪᓗᖏᑦ 2022-ᒥᑦ ᐊᒻᒪ 2023, ᑐᖏᓕᕇᑦᑎᓪᓗᒋᑦ. 

ᐱᔾᔪᑎᒋᓪᓗᒍ ᑖᒃᑯᐊ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᑐᓂᓯᓪᓗᑎ ᐃᑲᔫᓯᐊᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ, ᓂᐅᕕᖃᑦᑕᖅᑐᑦ ᐊᒻᒪ ᐊᕙᑎᖓ, ᑯᐊᐳᕇᓴᓐ ᐱᓇᓱᓐᓂᐊᖅᑐᑦ ᐊᒥᓲᓛᕆᔪᓐᓇᖅᑕᖏᓐᓂ ᓂᐅᕕᖃᑦᑕᖅᑐᓂᑦ ᐱᔨᑦᑎᖅᑕᐅᔪᑦ 
ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ.  

ᐊᔅᓱᕈᕈᑕᐅᔪᑦ: ᐊᖏᔾᔨᒋᐊᖅᑕᐅᓇᓱᐊᕐᓂᖓ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᑐᓐᖓᓂᖃᖅᑐᑦ ᑮᓇᐅᔭᐃᑦ 
ᐊᑐᐃᓐᓇᐅᓕᕐᓂᖏᓐᓄᑦ ᐱᕈᖅᑎᓪᓗᒍ ᐊᑐᖅᑕᐅᔪᖅ. ᐊᖏᓪᓕᒋᐊᖅᑕᐅᓂᖓ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ 
ᐊᑭᑐᔪᓄᑦ−ᐱᓕᕆᓂᖃᒻᒪᕆᑦᑐᑦ ᐱᕙᓪᓕᐊᓂᖓ ᓴᖅᑭᖅᓯᒪᔪᖅ ᑭᓯᐊᓂ ᐃᑲᔪᖅᑕᐅᓪᓗᓂ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓪᓗᓂ; 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑦᑕᓇᐃᖅᓯᓇᓱᓐᓂᐊᖅᑐᑦ ᐃᓚᒍᑕᖃᓂᕐᓂᑦ ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᓂᕐᒧᑦ 
ᐊᖏᓪᓕᒋᐊᖅᑕᐅᔾᔪᑎᒋᓗᒋᑦ.  

ᐊᓄᕆᒧᑦ ᐊᒻᒪ ᓯᕿᓂᕐᒧᑦ  
ᒫᓐᓇᐅᔪᖅ ᖃᓄᐃᓕᖓᓂᖓ: ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐆᒻᒪᖅᑯᑏᑦ ᐃᖅᑲᓇᐃᔭᐅᑎᐅᔪᑦ ᑲᔪᓯᓂᖃᑦᑎᐊᖅᑐᓂᑦ 
ᓴᖅᑭᖅᑎᑕᐅᔪᓐᓇᖅᑐᑦ ᐅᑭᐅᑕᖅᑐᒥ ᓯᓚᖓᓄ. ᐱᒻᒪᕆᐅᒐᓗᐊᖅᑎᓪᓗᒍ ᓂᕈᐊᕐᓗᓂ ᑖᔅᓱᒥᖓᓪᓗᐊᖅ ᓱᓇᒃᑯᑖᒥᑦ, ᐱᓗᐊᖅᑐᒥᑦ 
ᐊᓄᕆᒧᑦ ᐱᓕᕆᐊᓄᑦ, ᐊᐳᕈᑎᓪᓗᐊᑕᕆᔭᐅᔪᖅ ᐱᒋᐊᖅᑎᑦᑎᓗᓂ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᑮᓇᐅᔭᓕᕆᓂᖅ, 
ᐃᖅᑲᓇᐃᔭᐅᑎᐅᖏᖔᖅᑐᑦ.  

ᓄᓇᕗᒻᒥ, ᐆᒻᒪᖅᑯᑎᖃᖅᑎᑦᑎᓂᖅ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐱᓕᕆᐊᓄᑦ ᐱᓇᓱᐊᖅᑕᐅᔪᖅ ᐃᓱᒪᒋᔭᐅᓂᖃᖅᑐᓂ ᓴᖅᑮᒐᔭᕐᓇᑎ 
ᖁᕝᕙᕆᐊᖅᑐᓂ ᓂᐅᕕᖃᑦᑕᖅᑐᓄᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ. ᐱᓕᕆᔭᐅᓂᖓ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᑐᓐᖓᓂᖃᖅᑐᖅ 
ᑮᓇᐅᔭᑎᒍᑦ ᐃᑲᔪᖅᑕᐅᓂᐅᔪᓂᑦ ᒐᕙᒪᑐᖃᒃᑯᓐᓂᑦ ᐅᕝᕙᓘᓐᓃᑦ ᐊᑯᓂᐅᔪᒧᑦ ᐊᑭᓖᓇᓱᓪᓗᓂ ᐊᑯᓂᐅᓂᖏᑦ.  

ᐱᔾᔪᑎᒋᓪᓗᒋᑦ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐃᖅᑲᓇᐃᔭᐅᑏᑦ ᓴᖅᑭᑲᐃᓐᓇᖃᑦᑕᖅᑐᑦ, ᑭᖑᓂᖃᕆᐊᓖᑦ ᒪᑭᒪᑎᑕᐅᓪᓗᑎ 
ᐅᖅᓱᐊᓗᑦᑐᖅᑐᓄᑦ ᐱᔪᓐᓇᕐᓂᖏᑦ, ᑐᑭᖃᖅᑐᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᔪᓯᑎᑦᑎᔭᕆᐊᓕ ᒪᑭᒪᑎᑦᑎᓗᑎ ᐊᒻᒪ 
ᓴᓇᔭᐅᒃᑲᓂᕐᓗᑎ ᐅᖅᓱᐊᓗᓐᓄᑦ ᐆᒻᒪᖅᑯᑎᓕᐅᕐᕖᑦ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐊᑐᖅᑕᐅᔪᑦ ᐋᖅᑭᑦᑕᐅᒐᓗᐊᕈᑎ. ᑖᓐᓇ ᐃᓚᓯᔪᖅ 
ᐊᔅᓱᕈᕈᑕᐅᔪᓂᑦ ᐱᓕᕆᔭᐅᔪᒧᑦ ᐊᑦᑐᐊᓂᓖᑦ ᐊᓄᕆᒧᑦ ᐊᒻᒪ ᓯᕿᓂᕐᒧᑦ, ᐊᒻᒪ, ᐃᒪᐃᑦᑎᑦᑎᔪᓐᓇᖅᑐᖅ, ᐊᑭᑦᑐᕆᐊᖅᑎᑦᑎᓗᓂ 
ᐆᒻᒪᖅᑯᑎᓄᑦ ᐊᑭᖏᓐᓂᑦ.  

2016-ᒥᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒋᐊᖅᑎᑦᑎᓚᐅᖅᑐᑦ “ᐊᓄᕆᒧᑦ ᐆᒻᒪᖅᑯᑎᓕᐅᕈᓐᓇᑐᐃᓐᓇᕆᐊᖃᕐᓂᖅ 
ᓄᓇᕗᒻᒥ ᓄᓇᓕᓐᓂᑦ” ᐅᓂᒃᑳᑦ ᓇᓗᓇᐃᕐᓗᒍ ᓈᒻᒪᒍᓐᓇᕐᓂᖓ ᐊᓄᕆᒧᑦ ᓄᓇᒦᖔᖅᑐᓂᑦ ᓄᓇᕗᒻᒥ. ᑖᓐᓇ ᖃᐅᔨᓴᖅᑕᐅᓯᒪᔪᓂᑦ 
ᖃᐅᔨᓴᕐᓂᐅᔪᖅ ᓇᓗᓇᐃᖅᓯᓚᐅᖅᑐᖅ ᓴᓂᑭᓗᐊᖅ, ᐃᖃᓗᐃᑦ, ᐊᕐᕕᐊᑦ, ᑲᖏᕐᖠᓂᖅ ᐊᒻᒪ ᖃᒪᓂᑦᑐᐊᖅ ᖁᑦᑎᓛᖑᓪᓗᑎ 
ᐱᑕᖃᕈᓐᓇᕐᓂᖏᑦ ᐊᓄᕆᒧᑦ ᓄᓇᒦᖔᖅᑐᓂᑦ. ᐅᓂᒃᑳᑦ ᐱᔭᔅᓴᐅᔪᑦ ᐅᕙᓂ https://www.qec.nu.ca/power-
nunavut/renewable-energy/wind 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᔭᕇᖅᓯᓚᐅᖅᑐᑦ ᓯᕿᓂᕐᒧᑦ PV (ᐆᒻᒪᖅᑯᑎᓕᐅᖅᑐᑦ ᖃᐅᒪᒧᑦ) ᑕᑯᔅᓴᐅᑎᑦᑎᓂᕐᒥᑦ 
ᐱᓕᕆᐊᒥᑦ ᐃᖃᓗᓐᓂ ᐆᒻᒪᖅᑯᑎᓕᐅᕐᕕᒻᒥᑦ 2016-ᖑᑎᓪᓗᒍ ᐱᔪᒥᓇᖅᑐᑎᑦ ᖃᓄᐃᓐᓂᕆᔭᖏᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ ᐋᖅᑭᔅᓯᓂᐊᖅᑐᑦ 500 ᑭᓗᕗᐊᑦᔅ (kW) ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᓂᑦ ᑐᖅᑯᐃᒍᓐᓇᖅᑐᓂᑦ ᐃᓚᒋᓪᓗᓂᐅᒃ ᓄᑖᖅ 
ᖁᓪᓗᖅᑑᒥ ᐆᒻᒪᖅᑯᑎᓕᐅᕐᕕᒃ ᓴᓇᔭᐅᓂᖓ ᐱᓕᕆᐊᖅ ᐊᒻᒪ ᑯᐊᐳᕇᓴᐅᔪᖅ ᐱᓇᓱᐊᖏᓐᓇᓂᐊᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ 
ᒐᕙᒪᑐᖃᒃᑯᓐᓂᑦ ᐱᓕᕆᐊᓂᑦ ᐱᓕᕆᑎᑦᑎᑲᓐᓂᕐᓗᓂ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐃᖅᑲᓇᐃᔭᐅᑎᓂᑦ.  

ᑲᔪᓯᕙᓪᓕᐊᔪᑦ ᐃᖅᑲᓇᐃᔭᐅᑏᑦ ᐱᐅᓯᑎᒋᐊᖅᑕᐅᓂᖏᑦ ᑲᔪᓯᓂᐊᖅᑐᑦ ᖁᕝᕙᕆᐊᖅᑕᐅᓗᓂ ᑖᓐᓇ ᐃᖅᑲᓇᐃᔭᐅᑎᐅᔪᖅ 
ᓈᒻᒪᓐᓂᖓᓄ, ᑐᓐᖓᕕᐅᔪᓐᓇᕐᓂᖓᓄᑦ, ᐊᒻᒪ ᑮᓇᐅᔭᖅᑐᓗᐊᖏᓐᓂᖓᓄᑦ. 

ᐹᑕᓖ ᑐᖅᑯᐃᕕᒃ: ᐊᑐᖅᑕᐅᖃᑦᑕᕈᓐᓇᓂᐊᕐᓗᓂ ᐃᓚᐃᓐᓇᒃᑰᖃᑦᑕᕐᓂᖓ ᖃᓄᐃᓕᖓᓂᖓ, ᐊᒻᒪ ᐊᑦᑕᓇᖏᑦᑐᒥᑦ 
ᐃᓚᒋᓕᖅᑎᑕᐅᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᖏᓐᓄᑦ, ᐊᖏᔪᑦ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐋᖅᑭᑦᑕᐅᔪᑦ 
ᐹᑕᓖᖃᕆᖃᓂᐊᖅᑐᑦ ᑐᖅᑯᐃᕕᓐᓂᑦ. ᐹᑕᓖ ᑐᖅᑯᐃᕕᒃ ᐱᔪᓐᓇᑎᑦᑎᔪᖅ ᐊᐅᓪᓛᕐᓂᖃᑦᑎᐊᖅᑐᓂᑦ ᓄᓇᒦᖔᖅᑐᓂᑦ 
ᐆᒻᒪᖅᑯᑎᖃᖅᑎᑦᑎᔪᑦ ᐆᒻᒪᑦᑯᑎᖏᓐᓄᑦ ᐅᖅᓱᐊᓗᑦᑐᖅᑐᓄᑦ ᐆᒻᒪᖅᑯᑎᓄᑦ ᐊᓄᕌᕈᓐᓃᑎᓪᓗᒍ ᐅᕝᕙᓘᓃᑦ ᓄᕗᔭᑎᓪᓗᒍ. ᑖᓐᓇ 

https://www.qec.nu.ca/power-nunavut/renewable-energy/wind
https://www.qec.nu.ca/power-nunavut/renewable-energy/wind

ᓈᒻᒪᑦᑎᐊᖏᓐᓇᖅᑐᓂᑦ ᐱᑕᖃᖅᑎᑦᑎᔪᖅ ᐆᒻᒪᖅᑯᑎᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᖃᑦᑕᖅᑐᖏᓐᓄᑦ. ᑖᒃᑯᐊ 
ᑐᖅᑯᐃᕖᑦ ᒫᓐᓇᐅᔪᒥᑦ ᐊᑭᑐᔪᑦ, ᖁᕝᕙᕆᐊᖅᑎᑦᑎᔪᑦ ᐊᑭᖏᓐᓄᑦ ᓄᓇᒦᖔᖅᑐᓂᑦ ᐋᖅᑭᑦᑕᐅᓂᖏᓐᓄᑦ. 

ᐊᔅᓱᕈᕈᑕᐅᔪᑦ: ᐱᔭᐅᓂᖏᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᒋᐊᖅᑎᑦᑎᓗᓂ ᐊᓄᕆᒧᑦ ᐊᒻᒪ ᓯᕿᓂᕐᒧᑦ ᐱᓕᕆᐊᓂᑦ, ᕿᓚᒥᐅᔪᒧᑦ ᐹᑕᓖ 
ᑐᖅᑯᐃᕕᒃ ᐊᒻᒪ ᐊᑭᑐᓂᖏᑦ ᐹᑕᓖᓄᑦ ᐃᖅᑲᓇᐃᔭᐅᑎᑦ. 

ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ: ᕿᓚᒥᐅᔪᒧᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒋᐊᖅᑎᑦᑎᓚᐅᖅᑐᑦ 
ᓄᓇᒦᖔᖅᑐᓂᑦ ᐆᒻᒪᖅᑯᑎᓂᑦ ᐃᓚᒋᓕᖅᑎᑕᐅᓂᖏᑦ ᐱᓕᕆᐊᖅ ᐃᐳᕈᒥ 2018 ᐊᒻᒪ ᓂᕿᐅᓐᓂᖃᖅᑐᑦ ᐱᒋᐊᖅᑎᑦᑎᓗᑎ 
ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑎᓂᑦ ᐱᓕᕆᐊᒥᑦ ᐅᕙᓂ 2020-2021. ᐃᒻᒥᑰᖅᑐᖅ ᐆᒻᒪᖅᑯᑎᓕᐅᖅᑎᓂᑦ 
ᐱᓕᕆᐊᖅ, ᐱᔪᓐᓇᑎᑦᑎᔪᖅ ᐊᖏᔪᒥᑦ ᐊᖏᓂᖓ ᐊᓯᐊᒎᕈᑎᔅᓴᓂᑦ ᐆᒻᒪᖅᑯᑎᓕᐅᓂᕐᒧᑦ ᐊᓯᖏᓐᓄᑦ ᑎᒥᐅᔪᓄᑦ. ᒫᓐᓇᐅᔪᒥᑦ 
ᐱᕙᓪᓕᐊᑎᑕᐅᔪᖅ. 

ᐃᒥᕐᒧᑦ 
ᒫᓐᓇᐅᔪᖅ ᖃᓄᐃᓕᖓᓂᖓ: ᓄᖅᑲᖓᑎᑕᐅᔪᖅ ᐱᔾᔪᑎᒋᓪᓗᒍ ᐊᖏᔫᒋᐊᖃᕐᓂᖓ ᐊᑭᑐᔪᓄᑦ ᐱᑕᖃᕆᐊᖃᖅᑎᑕᐅᔪᑦ. ᐃᒥᕐᒧᑦ 
ᐆᒻᒪᖅᑎᓕᐅᕐᓂᖅ ᓇᓗᓇᐃᖅᓯᓯᒪᔪᑦ, ᐱᔭᐅᔪᒪᔪᓂᑦ ᐆᒻᒪᖅᑯᑎᖃᕐᕕᒋᔭᐅᓗᑎ. ᑐᓐᖓᕕᐅᔪᓐᓇᕐᓂᖏᑦ ᐃᒥᕐᒧᑦ ᐆᒻᒪᖅᑯᑎᓕᐅᖅᑐᑦ 
ᑐᓐᖓᓂᖃᖅᑐᑦ ᐃᒪᖃᕐᕕᒻᒥᑦ, ᐃᒪᖅ ᓇᑭᓐᖔᕐᕕᖓ ᐊᒻᒪ ᐆᒻᒪᖅᑯᑎᓕᐅᕐᕕᒃ ᓴᓇᓯᒪᓂᖓ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᕿᒥᕐᕈᓯᒪᔪᑦ ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᖏᓐᓄᑦ ᐃᒥᕐᒧᑦ ᐆᒻᒪᖅᑯᑎᓕᐅᕐᓂᖅ 2005-ᒥᓂᑦ. ᕿᒥᕐᕈᓂᐅᓯᒪᔪᑦ ᖃᐅᔨᓴᕐᓂᐅᔪᓄᑦ 
ᐱᖃᓯᐅᔾᔨᔪᑦ 14 ᓇᒦᕝᕕᐅᔪᓐᓇᑐᐃᓐᓇᕆᐊᖃᖅᑐᑦ ᐃᓗᐊᓂ ᓄᓇᕗᑦ ᐃᒥᕐᒧᑦ ᐆᒻᒪᖅᑯᑎᓕᐅᓂᕐᒧᑦ ᐱᔭᕇᖅᑕᐅᓯᒪᔪᖅ ᐊᑭᖃᖅᑐᓂ 
$10 ᒥᓕᐊᓐ. ᑖᒃᑯᓇᖓᑦ 14 ᓇᒦᕝᕕᐅᔪᓂᑦ, ᓈᒻᒪᓐᓂᖓᓄᑦ ᖃᐅᔨᓴᓂᕐᒧᑦ ᓇᓗᓇᐃᖅᓯᓚᐅᖅᑐᑦ ᒪᕐᕉᒃ ᓇᒦᓐᓂᖏᑦ 
ᐃᓱᒪᒋᔭᐅᒍᓐᓇᕐᓗᑎ: ᕿᑭᕐᕆᔮᕐᕕᒃ (ᐆᒻᒪᖅᑯᑎᓕᐅᕐᓂᖃᕈᓐᓇᖅᑐᖅ ᐊᑯᓐᓂᖏᓐᓂ 12-15 ᒥᐊᒐ ᕗᐊᑦ (MW)) ᐊᒻᒪ ᓄᓪᖓᕈᑦ 
ᓂᒋᖓ (ᐆᒻᒪᖅᑯᑎᓕᐅᕐᓂᖃᕈᓐᓇᖅᑐᖅ 7.3 ᒥᐊᒐ ᕗᐊᑦ (MW)). ᐃᖅᑲᓇᐃᔮᖑᒃᑲᓐᓂᕆᐊᓖᑦ ᐱᑕᖃᕆᐊᖃᕐᓂᐊᕋᓗᐊᖅᑎᓪᓗᒋᑦ 
ᓇᓗᓇᐃᕐᓗᒍ ᓈᒻᒪᓐᓂᖓᓄᑦ ᖃᐅᔨᓴᓂᕐᒥᑦ, ᑖᒃᑯᐊ ᐱᓕᕆᐊᑦ, ᓇᓗᓇᐃᖅᑕᐅᒍᑎ, ᐱᑕᖃᖅᑎᑦᑎᔪᓐᓇᕐᓗᑎ ᐃᖃᓗᐃᑦ ᐆᒻᒪᖅᑯᑎᓂᑦ 
ᐱᔭᕆᐊᖃᖅᑕᖏᓐᓂᑦ ᕿᑎᕋᖅᑐᒥᑦ ᐊᑯᓂᐅᔪᒧᑦ ᐊᑯᓂᐅᓂᖏᑦ. ᐃᒥᕐᒧᑦ ᐆᒻᒪᖅᑯᑎᓕᐅᕐᓂᖅ ᓄᖅᑲᑎᑦᑎᒐᔭᖅᑐᖅ ᖃᓂᒋᔭᐸᓗᐊᓂ 
30% ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᖅᓱᐊᓗᓐᓂᑦ ᐱᔭᕆᐸᖃᖅᑕᖏᓐᓂᑦ, ᑭᓯᐊᓂ ᓴᖅᑮᒐᔭᖏᑦᑐᖅ ᐊᑦᑎᓂᖅᓴᓂᑦ 
ᐆᒻᒪᖅᑯᑎᓄᑦ ᐊᑭᖏᓐᓂᑦ ᕿᓚᒥᐅᔪᒧᑦ. ᐃᖃᓗᐃᑦ ᐱᔭᐅᖔᕈᒪᔪᑦ ᑖᔅᓱᒧᖓ ᓇᓖᕌᕋᒡᓴᒧᑦ ᒥᑭᔫᓪᓗᑎ ᓂᐅᕕᖃᑦᑕᖅᑐᑦ ᑐᓐᖓᕕᖏᑦ 
ᐊᒻᒪ ᐆᒻᒪᖅᑯᑏᑦ ᐱᔭᐅᔪᒪᓂᖏᑦ ᐃᑲᔪᕈᓐᓇᔮᖏᑦᑐᑦ ᓵᔅᓱᒥᖓ ᐊᑭᑐᔪᓄᑦ ᓇᓖᕌᕋᔅᓴᖅ.  

ᑭᖑᓪᓕᖅᐹᒥ ᐊᑭᖏᓐᓄᑦ ᒥᔅᓴᐅᓴᑦᑕᐅᔪᑦ ᐱᔭᐅᔪᑦ ᐅᖃᐅᔾᔨᒋᐊᖅᑎᓄᑦ ᓴᐃᑦ ᐸᐃᓲᑦ ᑎᓯᐱᕆ 2017 $232 ᒥᓕᐊᓐᖑᔪᑦ 
ᕿᑭᕐᕆᔮᕐᕕᒃᐊᒻᒪ $175 ᒥᓕᐊᓐ ᓄᓐᖓᕈᒻᒧᑦ.  

ᐊᓯᖏᑦ ᐃᒥᕐᒧᑦ ᓇᓖᕌᕋᔅᓴᐃᑦ ᐊᒻᒪ ᐱᓕᕆᔭᐅᔪᑦ ᐃᓛᒃᑰᑕᖅᑕᐅᓪᓗᑎ ᐱᓕᕆᔭᐅᔪᑦ ᑐᓐᖓᕕᒋᓗᒋᑦ, ᐊᑐᖅᑐᑎ ᓂᐅᕕᖃᑦᑕᖅᑐᑦ 
ᐊᑭᖏᓐᓂᑦ ᐊᑦᑐᖅᑕᐅᔪᑦ ᐃᓚᒋᓪᓗᐊᑕᕆᔭᖓ ᖃᐅᔨᓴᓂᕐᒧᑦ ᐋᖅᑭᑦᑕᐅᓯᒪᔪᑦ. 

ᑐᔅᓯᕌᖑᔪᖅ ᒫᓂᑑᐸ−ᑭᕙᓪᓕᖅ ᐃᒥᕐᒧᑦ ᐱᓕᕆᐊᖅ: ᑐᔅᓯᕌᖑᔪᖅ ᐱᓕᕆᐊᖅ ᐅᑯᓄᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᑲᑐᔾᔨᖃᑎᒌᒃᑯᑦ 
(KivIA) ᓴᓇᓗᑎ ᐃᒥᕐᒧᑦ ᐆᒻᒪᖅᑯᑎᓄᑦ ᐅᐊᔭᓂ ᑲᓱᖅᑎᑦᑎᔪᓂᑦ ᒫᓂᑑᒐ ᐆᒻᒪᖅᑯᑎᓕᕆᔨᒃᑯᑦ ᐃᓚᒋᓕᖅᑎᑕᐅᓗᑎ ᐊᕐᕕᐊᑦ, 
ᖃᒪᓐᑐᐊᖅ, ᐃᒡᓗᓕᒑᕐᔪᒃ, ᑲᖏᑉᕝᕐᖠᓂᖅ, ᑎᑭᕋᕐᔪᐊᖅ, ᐊᒻᒪ ᒪᕐᕉᒃ ᐊᐅᓚᓂᖃᖅᑐᑦ ᐅᔭᕋᓐᓂᐊᕐᕖᑦ ᐊᕕᑦᑐᖅᓯᒪᔪᒥᑦ. ᐱᓕᕆᐊᖅ 
ᕿᓂᖅᑐᑦ ᐱᑕᖃᖅᑎᑕᐅᓗᑎ ᑕᓪᓕᒪᑦ ᓄᓇᓖᑦ ᐊᒻᒪ ᒪᕐᕉᒃ ᐅᔭᕋᓐᓂᐊᕐᕖᒃ ᐊᓯᐊᒎᕈᑎᔅᓴᓂᑦ ᐆᒻᒪᖅᖁᑎᓂᑦ ᐱᑕᖃᖅᑎᑦᑎᓗᑎ 
ᐅᖅᓱᐊᓗᑦᑐᖅᑐᓂᑦ ᐆᒻᒪᖅᑯᑎᓕᐅᖅᑐᓂᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᑲᑐᔾᔨᖃᑎᒌᒃᑯᑦ ᑭᖑᓪᓕᖅᐹᒥᑦ ᐊᑭᖓ ᒥᔅᓴᐅᓴᔅᓯᒪᔭᖓ 
ᑭᕙᓪᓕᕐᒧᑦ ᐃᒥᕐᒧᑦ ᐆᒻᒪᖅᑯᑎᓄ ᐅᐊᔭᖏᑦ ᑲᓱᖅᑎᑕᐅᓗᑎ $1.6 ᐱᓕᐊᓐ. ᒐᕙᒪᑐᖃᒃᑯᑦ ᐱᑕᖃᖅᑎᑦᑎᓚᐅᖅᑐᑦ $1.6 ᒥᓕᐊᓐ 
ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᓐᓄᑦ ᐊᒻᒪ ᓈᒻᒪᓐᓂᖓᓄᑦ ᖃᐅᔨᓴᓂᕐᒧᑦ ᑲᓇᑕᒥ ᐱᖁᑎᕐᔪᐊᓄᑦ ᑮᓇᐅᔭᒃᑯᕕᒃ ᐊᑎᓕᐅᓚᐅᖅᑐᑦ 
ᑐᑭᓯᐅᒪᖃᑎᒌᓐᓂᕐᒧᑦ ᐅᖃᐅᔾᔨᒋᐊᖅᑐᓂᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᐱᓕᕆᖃᑎᖏᑦ ᑖᔅᓱᒥᖓ ᑐᔅᓯᕌᖑᔪᒥᑦ 
ᐱᓕᕆᐊᒥᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓂᓯᓚᐅᖅᑐᑦ ᑎᑎᖅᑲᒥᑦ ᐊᒻᒪ ᐱᓕᕆᖃᑎᖃᖅᑐᑎᑦ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᑦ ᓄᑖᓂᑦ ᐱᕙᓪᓕᐊᓂᐅᔪᓂᑦ ᑖᔅᓱᒧᖓ ᐱᓕᕆᔭᐅᔪᒧᑦ. 

ᐊᔅᓱᕈᕈᑕᐅᔪᑦ: ᐊᖏᔪᑦ ᐊᑭᑐᔪᓂᑦ ᐱᓕᕆᑎᑦᑎᓂᖅ ᐱᑕᖃᕆᐊᖃᖅᑎᑕᐅᔪᖅ.  

ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ: ᕿᑎᕋᖅᑐᖅ-ᐊᑯᓂᐅᓂᖓ (10-20 ᐊᕐᕌᒍᐃᑦ).  

ᐅᓕᖃᑦᑕᕐᓂᖓ  
ᒫᓐᓇᐅᔪᖅ ᖃᓄᐃᓕᖓᓂᖓ: ᓯᓚᕐᔪᐊᓕᒫᒥ ᐱᔪᒪᓂᖅᑕᖃᖅᑐᖅ ᐃᖏᕋᓂᐅᔪᓄᑦ ᐆᒻᒪᖅᑯᑎᓕᐅᓂᕐᒥᑦ. ᐃᖏᕋᓂᐅᔪᓄᑦ ᐆᒻᒪᖅᑯᑏᑦ 
ᐊᐅᓚᓂᖃᑦᑎᐊᓂᖅᓴᐅᔪᓐᓇᖅᑐᑦ, ᒥᔅᓴᐅᓴᒐᔅᓴᐅᓗᑎ ᐊᒻᒪ ᐃᖏᕋᓂᖃᓂᖅᓴᐃᑦ ᓴᓂᐊᓂ ᐊᓄᕆᒧᑦ ᐅᕝᕙᓘᓐᓃᑦ ᓯᕿᓂᕐᒧᑦ ᖃᐅᒪᒧ 
ᐆᒻᒪᖅᑯᑎᓕᐅᖅᑐᑦ (PV). ᒪᐃᓇᔅ ᐹᓯᔅ, ᐃᒪᖓ ᕙᓐᑎ (ᓅᕙ ᓯᑰᓴ) ᖁᕝᕙᓯᓛᖑᔪᑦ ᐅᓕᓐᓂᖏᑦ ᓯᓚᕐᔪᐊᒥᑦ. ᓄᓇᕗᒻᒥ, 
ᐱᑕᖃᕈᓐᓇᑐᐃᓐᓇᕆᐊᖃᕐᓂᖓ ᐃᖏᕋᓂᐅᔪᓄᑦ ᐆᒻᒪᖅᑯᑎᓕᐅᕐᓂᖅ ᑕᓯᐅᔭᖅᔪᐊᒥᑦ, ᐃᓗᓐᓂᖏᑦ ᖁᕝᕙᓯᓛᖑᖃᑕᐅᔪᑦ ᑲᓇᑕᒥ, 
ᖁᕝᕙᓯᑦᑐᖅ. ᒫᓐᓇᐅᔪᒥᑦ, ᓯᕗᓕᖅᑎᐅᔪᑦ ᐃᖅᑲᓇᐃᔭᐅᑎᓂᑦ ᐃᖏᕋᓂᐅᔪᑦ ᐆᒻᒪᖅᑯᑎᕈᖅᑎᑕᐅᓗᑎ ᐅᓕᓐᓂᖏᓐᓄᑦ 
ᐃᖏᕋᓂᖏᓐᓄᑦ ᐊᒻᒪ ᐸᐅᑎᖃᖅᑐᑎᑦ. ᓇᓪᓕᐊᑐᐃᓐᓇᖅ ᐃᖅᑲᓇᐃᔭᐅᑎᐅᔪᑦ ᑎᑭᑦᑎᓯᒪᖏᑦᑐᑦ ᑮᓇᐅᔭᓕᐅᕋᓱᓐᓂᕐᒧᑦ 
ᐱᒋᐊᖅᑎᑕᐅᓂᖏᓐᓄᑦ.  

ᐊᔅᓱᕈᕈᑕᐅᔪᑦ: ᖃᐅᔨᒪᔭᐅᖏᑦᑐᑦ ᑐᓐᖓᕕᐅᔪᓐᓇᕐᓂᖏᑦ ᑮᓇᐅᔭᓕᐅᕋᓱᓐᓂᕐᒧᑦ ᐱᒋᐊᖅᑎᑕᐅᓂᖓᓄᑦ.  

ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ: ᕿᑎᕋᖅᑐᒥ ᐊᑯᓂᐅᔪᒧᑦ ᐊᑯᓂᐅᓂᖓ; ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᕿᒥᕐᕈᑲᓐᓂᓂᐊᖅᑐᑦ ᐱᑕᖃᕈᓐᓇᕐᓂᖓᓄᑦ ᐃᖏᕋᓂᐅᔪᓄᑦ ᐆᒻᒪᖅᑯᑎᓕᐅᕐᓂᖅ ᓴᖅᑭᑎᑦᑎᓪᓗᒋᑦ ᑮᓇᐅᔭᓕᐅᕋᓱᓐᓂᕐᒧᑦ 
ᓈᒻᒪᓐᓂᖏᓐᓄᑦ.  

ᓄᓇᒦᖔᖅᑐᑦ ᐆᓇᖅᑐᑦ  
ᒫᓐᓇᐅᔪᖅ ᖃᓄᐃᓕᖓᓂᖓ: ᓄᓇᒦᖔᖅᒥ ᐆᓇᖅᑐᓂ ᐃᖅᑲᓇᐃᔭᐅᑎᑕᖃᓕᖅᑐᓂ, ᑖᓐᓇ ᓄᓇᒦᖔᖅᑐᖅ, ᐱᔭᐅᔪᒪᔪᑦ ᐆᒻᒪᖅᑯᑎᑦ 
ᐱᔭᐅᔪᓐᓇᖅᑐᑦ ᐊᐅᓚᓂᖃᑦᑎᐊᖅᑐᒥ ᐆᓇᖅᑎᑦᑎᓗᓂ ᐊᒻᒪ ᓂᓪᓕᓇᖅᑎᑦᑎᓗᓂ ᐃᓪᓗᓂ ᖃᓄᐃᑦᑐᑐᐃᓐᓇᕐᓂᑦ. ᖃᐅᔨᓴᕐᓂᐅᔪᑦ 
ᑐᓂᔭᐅᔪᑦ ᕗᐊᑐᓘ ᐱᓕᕆᕕᒃ ᓄᖑᓴᐃᖏᑦᑐᓂᑦ ᐆᒻᒪᖅᑯᑎᓂᑦ ᑕᑯᔅᓴᐅᑎᑦᑎᔪᑦ ᐱᖓᓐᓇᖓᓂ ᑲᓇᑕᒥ ᐊᖏᔪᒥᑦ ᐱᑕᖃᕈᓐᓇᖅᑐᖅ 
ᐆᒻᒪᖅᑯᑎᓕᐅᓂᕐᒧᑦ ᐊᒻᒪ ᑲᓇᑕᓕᒫᐸᓗᒻᒥ ᐱᑕᖃᕈᓐᓇᑐᐃᓐᓇᕆᐊᖃᖅᑐᑦ ᐃᒃᑲᑦᑐᓂᑦ ᕿᑎᕋᖅᑐᓄᑦ ᐃᑎᓂᖏᓐᓄᑦ ᓄᓇᒥᑦ 
ᐆᓇᖅᑐᓂᑦ ᐆᒻᒪᖅᑯᑎᓕᐅᓂᐅᕐᒧᑦ. ᖃᐅᔨᓴᕐᓂᐅᔪᑦ ᐊᒻᒪ ᐊᑐᖅᑕᐅᔪᓐᓇᖅᑐᓕᐅᕐᓂᖅ ᐱᓕᕆᐊᖑᓯᒪᖏᑦᑐᖅ ᑲᓇᑕᒥ ᐅᑭᐅᑕᖅᑐᖓᓂ, 
ᑭᓯᐊᓂ ᐃᑎᔪᓄᑦ ᑎᓯᔪᓄᑦ ᓄᓇᒥ ᐆᓇᖅᑐᓄᑦ ᐊᑐᖅᑕᐅᔪᑦ ᐱᑕᖃᖅᑎᑦᑎᔪᓐᓇᖅᑐᑦ ᑐᓐᖓᕕᒋᔭᔅᓴᐅᔪᓂᑦ ᐆᒻᒪᖅᑯᑎᖃᓂᕐᒥᑦ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒋᐊᖅᑎᑦᑎᓚᐅᖅᑐᑦ “ᓄᓇᕗᒻᒥ ᒧᓇᒥ ᐆᓇᖅᑐᓂᑦ ᓈᒻᒪᓐᓂᖓᓄᑦ ᖃᐅᔨᓴᕐᓂᖅ” ᐅᓂᒃᑳᑦ 
2018 ᖃᐅᔨᓴᕐᓗᑎ ᓄᓇᒥ ᐆᓇᖅᑐᑦ ᐱᑕᖃᕈᓐᓇᕐᓂᖏᑦ ᓄᓇᕗᒻᒥ. ᑖᒃᑯᐊ ᐅᓂᒃᑳᑦ ᐱᔭᐅᔪᓐᓇᖅᑐᑦ ᐅᕙᓂ 
https://www.cangea.ca/nunavutgeothermal.html ᖃᐅᔨᓴᕆᐊᓐᖓᕐᓂᐅᔪᖅ ᓇᓗᓇᐃᖅᓯᔪᑦ ᖃᐅᓱᐃᑦᑐᖅ, ᐃᖃᓗᑦᓱᑐᑦᑎᐊᖅ 
ᐊᒻᒪ ᖃᒪᓂᑦᑐᐊᖅ ᐱᐅᓛᓂᑦ ᐱᑕᖃᕈᓐᓇᖅᑐᓂᑦ ᓄᓇᓂᑦ ᐆᓇᖅᑐᓂᑦ ᐆᒻᒪᖁᑎᖃᓂᕐᒧᑦ. 2019-2020-ᒥᑦ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᓚᐅᖅᑐᑦ ᑮᓇᐅᔭᖃᖅᑎᑕᐅᓂᕐᒥᑦ ᑲᓇᑕᒥ ᐅᑭᐅᑕᖅᑐᒥ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪ ᐅᑭᐅᑕᖅᑐᒥ ᖃᐅᔨᒪᓂᖃᕐᓂᖅ ᑲᓇᑕ ᐱᓇᓱᐊᖅᑐᑎ ᐊᐃᑉᐸᖓᓂ ᐱᓕᕆᐊᖑᓕᕐᓂᖓ ᖃᐅᔨᓴᕐᓂᐅᔪᖅ. ᑭᖑᓪᓕᕐᒥ 
ᐱᓕᕆᐊᖑᓂᐊᖅᑐᖅ ᐱᖃᓯᐅᔾᔨᔪᖅ ᓴᓗᓴᐃᔭᖅᓯᒪᔪᑦ ᑐᑭᓯᒋᐊᕈᑏᑦ ᓄᐊᑕᐅᓯᒪᔪᑦ ᐊᒻᒪ ᖃᐅᔨᓴᖅᑕᐅᓂᖏᑦ ᖁᓛᓂ ᓄᓇᓕᐅᔪᑦ 
ᐊᒻᒪᓗᑦᑕᐅᖅ ᐆᓇᕐᓂᖓᓄᑦ ᐳᑑᕆᓂᕐᒥᑦ ᖃᒪᓂᑦᑐᐊᒥ ᓂᕆᐅᒋᔭᐅᔪᖅ ᐱᒋᐊᓂᐊᖅᑐᓂ ᐊᐅᔭᖓᓂ 2021. ᑐᓐᖓᕕᒋᓪᓗᒋᑦ 
ᖃᓄᐃᓐᓂᕆᔭᖏᑦ ᐱᖃᑖᓂ ᐱᓕᕆᐊᖑᓂᖓ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᕈᐊᕐᓂᐊᖅᑐᑦ ᐊᑕᐅᓯᕐᒥᑦ ᑖᒃᑯᓂᖓ 
ᐱᖓᓱᓂᑦ ᓄᓇᓕᓐᓂᑦ ᕿᒥᕐᕈᔭᐅᒃᑲᓂᕐᓗᑎ, ᑐᓐᖓᓂᖃᖅᑐᖅ ᓄᓇᓕᒻᒧᑦ ᐊᖏᖅᑕᐅᓂᖓᓄᑦ 

ᐊᔅᓱᕈᕈᑕᐅᔪᑦ: ᐱᑕᖃᑦᑎᐊᖏᓐᓂᖏᑦ ᒫᓐᓇᐅᔪᒥᑦ ᑐᑭᓯᒋᐊᕈᑏᑦ ᐅᑭᐅᑕᖅᑐᒥ ᓄᓇᒥᑦ ᐆᓇᖅᑐᓂᑦ ᐱᑕᖃᕈᓐᓇᕐᓂᖏᓐᓄᑦ; 
ᑮᓇᐅᔭᓕᕆᓂᕐᒧᑦ ᐊᔅᓱᕈᕈᑕᐅᔪᑦ. 

ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ: ᐊᑯᓂᐅᔪᒧᑦ. 

ᑲᑎᑦᑐᒋᑦ ᐆᒪᔪᐃᑦ/ᐊᑦᑕᑯᐃᑦ  
ᒫᓐᓇᐅᔪᖅ ᖃᓄᐃᓕᖓᓂᖓ: ᐊᑦᑕᑯᓕᐅᖅᑕᐅᔪᑦ ᓄᓇᕗᒻᒥ ᐅᕙᓐᖔᖅᑐᑦ ᓄᓇᓕᒻᒥᑦ ᑎᓯᔪᑦ ᐊᑦᑕᑯᐃᑦ, ᑲᑎᑦᑐᒋᑦ ᐆᒪᔪᐃᑦ, 
ᑭᓱᑐᐃᓐᓇᐃᑦ ᓲᕐᓗ ᐸᐃᑉᐹᑦ, ᑎᓯᔪᑦ ᐸᐃᑉᐹᑦ, ᓂᖀᑦ ᐊᑦᑕᑯᐃᑦ, ᐃᑭᒍᓐᓇᖅᑐᑦ ᑭᓱᑐᐃᓐᓇᐃᑦ ᓲᕐᓗ ᐊᐅᑦᑕᔫᑦ ᐊᒻᒪ ᓴᓇᐅᒐᐃᑦ 
ᐅᖅᓱᐊᓗᓐᓂᑦ, ᐊᒻᒪ ᐃᑭᒍᓐᓇᖏᑦᑐᑦ ᑭᓱᑐᐃᓐᓇᐃᑦ ᓲᕐᓗ ᐊᓕᒍᐃᑦ ᐊᒻᒪ ᓴᕕᕋᔭᐃᑦ. ᑖᒃᑯᐊᓕᒫᑦ ᐃᓚᒋᔭᐅᓕᖅᐸᑦᑐᑦ ᐊᔅᓯᕕᒻᒧᑦ, 
ᐊᕙᑎᒧᑦ ᐊᑦᑐᐃᓂᖃᖅᑎᑦᑎᔪᑦ. ᐊᑐᕐᓂᖅ ᓴᖅᑭᑎᑕᐅᕙᓪᓕᐊᔪᓂᑦ ᐃᖅᑲᓇᐃᔭᐅᑎᓂᑦ, ᑖᒃᑯᐊ ᐊᑐᖅᑕᐅᔪᑦ ᑐᕌᒐᖃᖅᑐᑦ 
ᓯᖓᖅᑕᐅᓗᑎ ᐊᒻᒪ ᐃᒋᑕᐅᓗᑎ ᐊᑦᑕᑯᐃᑦ ᐆᒻᒪᖅᑯᑎᐅᖅᓯᓐᓈᕋᓱᐊᖅᑐᑎᑦ ᑖᒃᑯᓇᖓᑦ.  

https://www.cangea.ca/nunavutgeothermal.html

ᓄᓇᓕᐸᐅᔭᖓᑦ ᐃᖃᓗᐃᑦ ᐱᒋᐊᖅᑎᑦᑎᓯᒪᔪᑦ ᕿᒥᕐᕈᓂᕐᒥᑦ ᐊᑦᑕᑯᓂᑦ ᐊᐅᓚᑦᑎᓂᕐᒧᑦ ᓇᓖᕌᕋᔅᓴᓂᑦ ᐃᖃᓗᓐᓄᑦ ᐊᒻᒪ 
ᓈᒻᒪᓐᓂᖓᓄᑦ ᐆᒻᒪᖅᑯᑎᓕᐅᕐᓗᓂ ᐊᔅᓯᕕᒻᒥ ᐊᑦᑕᑯᓂᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑐᐃᓐᓇᐅᓂᐊᖅᑐᑦ 
ᐱᓕᕆᖃᑎᖃᕐᓗᑎ ᓄᓇᓕᐸᐅᔭᒃᑯᓐᓂᑦ ᕿᓂᕐᓗᑎ ᑖᓐᓇ ᓇᓖᕌᕋᔅᓴᖅ ᐊᒻᒪ ᐱᑕᖃᖅᑎᑦᑎᓗᑎ ᐃᑲᔪᓂᕐᒥᑦ, ᐱᑕᖃᕆᐊᖃᖅᑎᓪᓗᒍ.  

ᐊᔅᓱᕈᕈᑕᐅᔪᑦ: ᒥᑭᔫᑎᒡᒍᑏᑦ ᐊᑦᑕᑯᐃᑦ ᐊᑐᐃᓐᓇᐅᔪᑦ ᐊᒥᓲᓂᖅᓴᓂᑦ ᓄᓇᓕᓐᓂᑦ ᑭᓪᓕᖃᖅᑐᑦ ᐆᒻᒪᖅᑯᑎᓕᐅᕈᓐᓇᓂᕐᒧᑦ, ᐊᑭᖏᑦ 
ᑎᑭᑎᑦᑎᓂᕐᒧᑦ ᓱᓇᒃᑯᑖᓂᑦ ᐊᑐᖅᑕᐅᓗᑎ ᐅᖅᓱᐊᓗᒋᔭᐅᓗᑎ, ᐊᑭᖏᑦ ᐊᐅᓪᓛᓂᕐᒧᑦ ᐊᖏᔪᒧᑦ ᐊᖏᓂᖓᓄᑦ ᐱᖃᓯᐅᑎᓪᓗᑎ 
ᐆᓇᖅᑐᖅ ᐊᒻᒪ ᐆᒻᒪᖅᑯᑎᓕᐅᕐᕖᑦ ᑲᑎᑦᑎᓂᖃᖅᑐᑦ ᐃᑭᑎᑦᑎᒍᓐᓇᖅᑐᑦ. ᐃᖃᓗᐃᑦ ᐊᑐᕈᓐᓇᕐᓂᖃᕈᓐᓇᑐᐃᓐᓇᕆᐊᖃᖅᑐᑦ ᐊᑦᑕᑯᓂᑦ 
ᐆᒻᒪᖅᑯᑎᓕᐅᓂᕐᒧᑦ ᐊᖏᓛᖑᓪᓗᓂ ᓄᓇᓕᐅᔪᖅ; ᑭᓯᐊᓂᓕ, ᐊᒥᓲᓂᖏᑦ/ᐱᐅᓂᖓ ᐊᑦᑕᑯᓂᑦ ᐊᑐᐃᓐᓇᐅᔪᑦ ᐃᖃᓗᓐᓂ 
ᓇᓗᓇᐃᖅᑕᐅᓯᒪᖏᑦᑐᖅ ᐅᓪᓗᒥᒧᑦ.  

ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ: ᐊᑯᓂᐅᔪᒧᑦ. 

ᓄᖑᔪᐃᑦᑐᑦ  
ᒫᓐᓇᐅᔪᖅ ᖃᓄᐃᓕᖓᓂᖓ: ᓄᖑᔪᐃᑦᑐᓄᑦ ᐆᒻᒪᖅᑯᑎᓕᐅᕐᓂᖅ ᑲᓇᑕᒥ ᓴᖅᑭᖅᑎᑕᐅᓚᐅᖅᓯᒪᔪᖅ 1950-ᖏᓐᓂᑦ. ᐊᑦᑎᑦᑐᓂᑦ 
ᐳᔪᕐᓗᓕᐅᖅᑐᑦ ᐆᒻᒪᖅᑯᑎᓕᐅᖅᑐᑦ, ᓄᖑᔪᐃᑦᑐᓄᑦ ᐆᒻᒪᖅᑯᑎᓕᐅᖅᑐᑦ 15% ᑲᓇᑕᒥ ᐆᒻᒪᖅᑯᑎᖏᓐᓄᑦ, ᐱᖃᓯᐅᑎᓪᓗᑎ 60% 
ᐋᓐᑎᐅᕆᔪᒥᑦ ᐊᒻᒪ 33% ᓂᐅ ᐳᕋᓐᓯᕗᐃᒃ. 

2018-ᒥᑦ, ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᑐᑦ ᑲᓇᑕᒥ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ (SMR) ᐊᖅᑯᑎᐅᔪᖅ 
ᖃᓄᐃᓘᖅᐅᓂᖏᓐᓄᑦ ᐅᑭᐅᑕᖅᑐᒥ ᑲᓇᑕᒥ ᓴᓇᓯᒪᓂᖓ ᓴᓗᒪᔪᒥᑦ ᐱᕈᖅᑎᑦᑎᓂᖅ ᐊᒻᒪ ᓯᓚᐅᑉ ᐊᓯᔾᔨᕐᓂᖓᓄᑦ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓚᒋᓕᓚᐅᖅᑕᖏᑦ ᐱᔪᒪᓂᖃᖅᑐᑦ ᐳᕌᕕᓐᓯᓂᑦ, ᑎᐅᕆᑑᕆᓂᑦ, ᐱᓕᕆᕕᓐᓂᑦ ᐊᒻᒪ ᐆᒻᒪᖅᑯᑎᓂ 
ᓴᖅᑭᖅᑎᑎᑦᓗᑎ ᐊᖅᑯᑎᒥᑦ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ ᐱᖃᓯᐅᔾᔨᓚᐅᖅᑐᑦ ᐱᖃᑕᐅᑎᑦᑎᓂᕐᒧᑦ ᑲᑎᒪᓂᕐᒧᑦ 
ᑲᑎᒪᑎᑦᑎᔪᖅ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ (NRCan) ᐃᖃᓗᓐᓂ ᒪᐃ 2018. ᐱᔾᔪᑎᒋᓪᓗᒍ ᑭᓪᓕᖃᖅᑎᑕᐅᔪᓂᑦ ᑐᑭᓯᒋᐊᕈᑎᓂᑦ 
ᐊᑐᕐᓐᓇᐅᔪᓂᑦ ᐊᔅᓱᕈᕈᑕᐅᔪᓄᑦ ᑲᓇᑕᒥ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᐊᐅᓚᓂᖃᖅᑐᑎᑦ ᐅᑭᐅᑕᖅᑐᒥ, ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒫᓐᓇᐅᔪᒥᑦ ᖃᐅᔨᓴᕐᓂᒦᓕᑕᐃᓐᓇᖅᑐᑦ ᓇᓗᓇᐃᔭᖅᓯᒪᓂᖏᓐᓄᑦ ᓈᒻᒪᓐᓂᖓᓄᑦ ᐊᒻᒪ 
ᑮᓇᐅᔭᓕᕆᓂᑦᑎᒍᑦ ᐃᓱᒪᒋᔭᐅᔭᕆᐊᓖᑦ ᐅᑯᓂᖓ ᑲᓇᑕᒥ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ. ᓇᓗᓇᐃᔭᖅᓯᒪᔪᑦ ᐊᖅᑯᑎᖓᓄ 
ᓄᓇᖑᐊᖅᐱᓕᕆᐊᖅ ᐊᒻᒪ ᑭᖑᓪᓕᖅᐹᒥᑦ ᐅᓂᒃᑳᑦ ᐱᔭᔅᓴᐅᔪᑦ ᐅᕙᓂ https://smrroadmap.ca. 

ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ ᑎᑎᕋᐅᐅᔭᖅᑕᐅᕙᓪᓕᐊᔪᑦ ᒥᑭᔫᓗᑎ ᑕᒪᒃᑭᓐᓂ ᐆᒻᒪᖅᑯᑎᐅᕐᓂᖓ ᐊᒻᒪ 
ᐊᖏᓂᓪᓚᕆᖓ, ᓅᑦᑎᒐᔅᓴᐅᓂᖓ ᐊᒻᒪ ᐊᖏᔫᓂᖓᓄ ᐋᖅᑭᒐᔅᓴᐅᓂᖓ, ᐊᒻᒪ ᐃᓚᓕᐅᔾᔭᐅᔪᓐᓇᕐᓗᓂ ᓄᓇᒦᖔᖅᑐᓂᑦ 
ᐆᒻᒪᖅᑯᑎᓕᐅᖅᑐᓂᑦ ᐊᑐᖅᑕᐅᔪᓂᑦ.  

ᑲᓇᑕᒥ, ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ ᐱᖓᓱᓂᑦ ᐊᑐᖅᑕᐅᓂᖃᕈᓐᓇᖅᑐᑦ: 

 ᐆᒻᒪᖅᑯᑎᓕᐅᕐᕕᒃ ᐊᓯᔾᔨᖅᑕᐅᓗᓂ ᐃᑯᐊᓚᔪᓄᑦ ᐆᒻᒪᖅᑯᑎᓕᐅᕐᕕᑦ. 
 ᐃᓗᐊᓂ ᐊᒻᒪ ᓯᓚᑖᓂ ᐆᒻᒪᖅᑯᑎᓕᐅᕐᕕᒻᒥ ᐱᖃᓯᐅᑎᔪᑦ ᐆᓇᖅᑐᖅ ᐊᒻᒪ ᐆᒻᒪᖅᑯᑎᑦ ᐊᖏᔪᓄᑦ ᐱᓕᕆᕕᓐᓄᑦ ᓲᕐᓗ 

ᐅᖅᓱᐊᓗᓐᓂᐊᖅᑐᑦ ᓯᐅᕋᕐᓂᑦ ᐊᒻᒪ ᐅᖓᓯᑦᑐᓂᑦ ᐅᔭᕋᓐᓂᐊᕐᕖᑦ. 
 ᐊᓯᐊᓂᑦ ᐆᒻᒪᖅᑯᑎᑦ, ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᖅ, ᐊᒻᒪ ᑐᓂᐅᖅᑲᖅᑕᐅᓂᖏᓐᓄᑦ ᐅᖓᓯᑦᑐᓄᑦ ᓄᓇᓕᓐᓄᑦ. 

ᒫᓐᓇᐅᔪᒥᑦ ᐸᕐᓇᐅᑎᑕᖃᖏᑦᑐᖅ ᐅᕝᕙᓘᓐᓃᑦ ᐱᓕᕆᐊᖑᕙᓪᓕᐊᔪᓂᑦ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ 
ᓴᓇᔭᐅᓂᐊᖅᑐᓂᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓗᑎ ᓄᓇᕗᒻᒥ, ᑭᓯᐊᓂᓕ ᐱᖓᔪᐊᑦ ᑐᔅᓯᖃᐅᑎᓕᐅᕈᑦ 
ᓇᓖᕌᕋᔅᓴᐅᔪᓐᓇᑐᐃᓐᓇᕆᐊᓕᒃ ᓄᓇᕗᒻᒧᑦ ᐊᕕᑦᑐᖅᓯᒪᔪᒧᑦ ᐆᓇᖅᑎᑦᑎᓂᕐᒧᑦ ᐊᒻᒪ ᑐᓂᐅᖅᑲᖅᑕᐅᓂᖏᓐᓄᑦ ᖃᓄᐃᓕᖓᓂᖏᑦ 
ᐊᑐᖅᑕᐅᔪᓐᓇᓂᖃᖅᑐᑎᑦ.  

ᑐᓐᖓᕕᒋᓪᓗᒍ ᐊᖅᑯᑎᖓ ᓄᓇᖑᐊᖅ ᐅᓂᒃᑳᓂᑦ ᐊᑐᓕᖁᔭᐅᔪᑦ ᐊᔾᔨᒌᖏᑦᑐᓄᑦ ᑎᒍᒍᒥᐊᖅᑎᐅᖃᑕᐅᔪᓄᑦ, ᑲᓇᑕᐅᑉ ᒐᕙᒪᒃᑯᖏᑦ 
ᐸᕐᓇᓯᒪᔪᑦ ᐱᒋᐊᖅᑎᑦᑎᓗᑎ ᑲᓇᑕᒥ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓇᐅᑦ ᓄᖑᖏᓐᓂ 2020. 
ᑖᓐᓇ ᐸᕐᓇᐅᑦ ᓇᓗᓇᐃᔭᐃᔪᖅ ᐱᕙᓪᓕᐊᓂᖓᓄᑦ ᐊᒻᒪ ᐱᓇᓱᐊᖅᑕᐅᕙᓪᓕᐊᔪᓄᑦ ᑲᓇᑕᒥ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ 
ᓄᖑᔪᐃᑦᑐᓄᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᑲᔪᖅᑐᑦ ᓄᓇᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᐸᕐᓇᐅᑎᖓᓂ ᑲᔪᓯᑎᓪᓗᒍ 
ᐅᖃᖃᑎᒌᓐᓂᐅᔪᑦ ᓄᓇᓕᓐᓄᑦ ᓄᓇᕗᒻᒥ, ᑐᑭᓯᒋᐊᕈᑎᖃᖅᑎᓪᓗᒋᑦ ᒥᑭᔪᓂᑦ ᐆᒻᒪᖅᑯᑎᓕᐅᕐᕕᓂᑦ ᓄᖑᔪᐃᑦᑐᓄᑦ ᐃᖅᑲᓇᐃᔭᐅᑎᓂᑦ, 

https://smrroadmap.ca/

ᐊᒻᒪ ᖃᐅᔨᒃᑲᓂᕐᓗᒋᑦ ᖃᓄᐃᓕᖓᓂᖏᑦ ᓄᓇᓖᑦ ᓄᖑᔪᐃᑦᑐᓄᑦ ᐆᒻᒪᖅᑯᑎᖃᓂᕐᒧᑦ. ᖃᕋᓴᐅᔭᒃᑯᑦ ᐱᖃᑕᐅᑎᑦᑎᓂᖅ ᓄᓇᕗᒻᒥ 
ᑎᒍᒥᐊᖅᑎᐅᖃᑕᐅᔪᓂᑦ ᐸᕐᓇᑕᐅᓯᒪᔪᖅ ᐱᒋᐊᕐᓗᓂ ᐅᑭᐊᔅᓵᖓᓂ 2020 ᐊᒻᒪ ᑲᔪᓯᓗᓂ 2021-ᒧᑦ  

ᐊᔅᓱᕈᕈᑕᐅᔪᑦ: ᑮᓇᐅᔭᓕᕆᓂᕐᒧᑦ ᐊᑭᖏᑦ, ᒪᓕᑦᑕᐅᔭᕿᐊᓕᓐᓄᑦ ᐱᔾᔪᑕᐅᔪᑦ, ᓄᖑᔪᐃᑦᑐᑦ ᐊᑦᑕᑯᐃᑦ ᐊᐅᓚᑕᐅᓂᖏᑦ ᐊᒻᒪ ᐃᓄᓐᓄᑦ 
ᐃᓱᒪᒋᔭᐅᔪᑦ ᐊᑦᑕᓇᖏᓐᓂᖓᓄᑦ ᓄᖑᔪᐃᑦᑐᓄ ᐆᒻᒪᖅᑯᑎᓕᐅᕐᓂᖅ. 

ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ: ᐊᑯᓂᐅᔪᒧᑦ. 

ᐆᒻᒪᖅᑯᑎᖃᕐᕖᑦ: ᒫᓐᓇ ᖃᓄᐃᓕᖓᓂᖏᑦ ᐊᒻᒪ ᓯᕗᓂᔅᓴᒧᑦ ᓈᒻᒪᓐᓂᖓ ᓄᓇᕗᒻᒥ 

  

ᐃᖅᑲᓇᐃᔭᐅᑎᑦ ᒫᓐᓇᐅᔪᖅ ᖃᓄᐃᓕᖓᓂᖓ ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖ ᑭᖑᓪᓕᕐᒥ 
ᐱᓕᕆᐊᖑᓂᐊᖅᑐᑦ 

ᐅᖅᓱᐊᓗᒃ  • ᐊᑕᐅᓯᐅᓪᓗᓂ 
ᐆᒻᒪᖅᑯᑎᖃᖅᑎᑦᑎᔪᑐᐊᖅ 
ᓄᓇᕗᒻᒥ  

• ᐱᐅᓯᑎᒋᐊᖅᓯᒪᔪᑦ 
ᑐᓐᖓᕕᐅᔪᓐᓇᕐᓂ  

• ᐱᐅᓯᑎᒋᐊᖅᓯᒪᔪᑦ 
ᐊᐅᓚᑦᑎᐊᕐᓂᖏᑦ  

• ᐆᒻᒪᖅᑯᑎᓕᐅᕐᕕᒃ ᐊᒻᒪ 
ᐊᐅᓚᐅᑏᑦ 
ᐊᓯᔾᔨᖅᑕᐅᓂᖏᓐᓄᑦ ᐊᑖᓂ 
ᐅᑭᐅᑕᖅᑐᒥ ᐆᒻᒪᖅᑯᑎᓄᑦ 
ᑮᓇᐅᔭᐃᑦ 
ᐱᔭᕇᖅᑕᐅᓂᐊᖅᑐᖅ 
ᐊᑯᓐᓂᖏᓐᓂ 2018-2027  

ᐊᕕᑦᑐᖅᓯᒪᔪᒧᑦ 
ᐆᓇᖅᑎᑦᑎᓂᕐᒧ
ᑦ ᐊᑐᖅᑕᐅᔪᑦ 
(DHS) 

• ᐊᕕᑦᑐᖅᓯᒪᔪᒧᑦ 
ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ 
ᒫᓐᓇᐅᔪᒥᑦ ᑲᑎᓐᖓᑎᑕᐅᔪᑦ 
24-ᓄᑦ ᐃᓪᓗᓄᑦ ᑕᓪᓕᒪᓂᑦ 
ᓄᓇᓕᓐᓂᑦ 

• ᐊᖏᓪᓕᒋᒋᐊᖅᑕᐅᕋᑖᓚᐅᖅᑐ
ᑦ ᐃᖃᓗᓐᓂ ᐊᕕᑦᑐᖅᓯᒪᔪᒧᑦ 
ᐆᓇᖅᑎᑦᑎᓂᕐᒧᑦ ᐊᑐᖅᑕᐅᔪᑦ 
ᓄᓇᓕᐸᐅᔭᒃᑯᑦ 
ᐳᐃᔾᔪᕋᕐᕕᖓᓄᑦ 

• ᕿᓚᒥᐅᔪᒧ−ᕿᑎᕋᖅᑐᒧ 
ᐊᑯᓂᐅᓂᖓ 
ᖁᕝᕙᕆᐊᕈᓐᓇᑐᐃᓐᓇᕆᐊᖃᖅᑐᖅ 
ᐆᓇᖅᑐᓂᑦ ᐊᑐᖅᑕᐅᖏᑦᑐᓂᑦ 
ᐱᓕᕆᐊᓄᑦ  

• ᓄᑖᑦ ᐊᕕᑦᑐᖅᓯᒪᔪᒧᑦ 
ᐆᓇᖅᑎᑦᑎᓂᕐᒧᑦ 
ᐊᑐᖅᑕᐅᔪᑦ ᐱᖁᑎᕐᔪᐊᖅ 
ᓴᓇᔭᐅᓂᐊᖅᑐᑦ ᐅᕙᓂ 
ᓴᓂᑭᓗᐊᖅ ᐊᒻᒪ ᑕᓗᕐᔪᐊᖅ 
2019-2023. 

ᓯᕿᓂᕐᒧᑦ  • ᖃᐅᔨᓴᕆᐊᓐᖓᐅᑏᑦ 
ᐱᓕᕆᐊᖅ ᓯᕿᓂᕐᒧᑦ 
ᐆᒻᒪᖅᑯᑎᓕᐅᕈᑏᑦ ᐃᖃᓗᓐᓂ 
ᐆᒻᒪᖅᑯᑎᓕᐅᕐᕕᒻᒥ 
ᐱᔭᕇᖅᓯᒪᔪᖅ 

• ᓄᑖᖅ ᖁᓪᓗᖅᑑᒥ 
ᐆᒻᒪᖅᑯᑎᓕᐅᕐᕕᒃ 
ᐱᖃᓂᐊᖅᑐᖅ 500 
ᑭᓗᕗᐊᑦᔅ (kW) ᓯᕿᓂᕐᒧᑦ 
ᐆᒻᒪᖅᑯᑎᓕᐅᓂᕐᒧᑦ 
ᐋᖅᑭᑦᑕᐅᓯᒪᔪᑦ 

• ᕿᓚᒥᐅᔪᒧ−ᕿᑎᕋᖅᑐᒧ 
ᐊᑯᓂᐅᓂᖓ 
ᐃᓚᒍᑕᖃᖅᑎᑦᑎᒍᓐᓇᖅᑐᖅ 
ᐅᖅᓱᐊᓗᒻᒧᑦ ᐆᒻᒪᖅᑯᑎᓕᐅᖅᑐᓄᑦ 

• ᐱᓇᓱᐊᕐᓗᒋᑦ 
ᑮᓇᐅᔭᖃᖅᑎᑕᐅᓂᕐᒧᑦ 
ᑐᔅᓯᖃᐅᑏᑦ 

• ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ 
ᐱᓕᕆᕕᓐᓄᑦ 
ᐆᒻᒪᖅᑯᑎᓕᐅᖅᑏᑦ ᐊᒻᒪ 
ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑏᑦ 
ᐱᕕᔅᓴᐅᔪᓐᓇᖅᑐᑦ 

ᐊᓄᕆᒧᑦ  • ᑭᓱᓕᕆᔾᔪᑎᓂᑦ ᖃᐅᔨᓴᕐᓂᖅ 
ᐱᔭᕇᖅᑕᐅᓯᒪᔪᑦ 
ᓄᓇᓕᓕᒫᓄᑦ  

• ᑐᑭᓯᒋᐊᕈᑏᑦ ᓄᐊᑕᐅᔪᑦ 
ᐃᖃᓗᓐᓄᑦ ᐊᒻᒪ ᓴᓂᑭᓗᐊᖅ 
ᐱᑕᖃᕈᓐᓇᕐᓂᖓᓄᑦ 
ᐊᓄᕆᒧᑦ ᐱᓕᕆᐊᒥᑦ 

• ᕿᓚᒥᐅᔪᒧ−ᕿᑎᕋᖅᑐᒧ 
ᐊᑯᓂᐅᓂᖓ 
ᐃᓚᒍᑕᖃᖅᑎᑦᑎᒍᓐᓇᖅᑐᖅ 
ᐅᖅᓱᐊᓗᒻᒧᑦ ᐆᒻᒪᖅᑯᑎᓕᐅᖅᑐᓄᑦ  

• ᐱᓇᓱᐊᕐᓗᒋᑦ 
ᑮᓇᐅᔭᖃᖅᑎᑕᐅᓂᕐᒧᑦ 
ᑐᔅᓯᖃᐅᑏᑦ 

• ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ 
ᐱᓕᕆᕕᓐᓄᑦ 
ᐆᒻᒪᖅᑯᑎᓕᐅᖅᑏᑦ ᐊᒻᒪ 
ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑏᑦ 
(IPP) ᐱᕕᔅᓴᐅᔪᓐᓇᖅᑐᑦ  



 

12 

ᐃᖅᑲᓇᐃᔭᐅᑎ
ᑦ ᒫᓐᓇᐅᔪᖅ ᖃᓄᐃᓕᖓᓂᖓ ᐱᕙᓪᓕᐊᑎᑦᑎᓂᕐᒧᑦ ᐱᑕᖃᕈᓐᓇᕐᓂᖓ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ ᑭᖑᓪᓕᕐᒥ 
ᐱᓕᕆᐊᖑᓂᐊᖅᑐᑦ 

ᐃᒥᕐᒧᑦ 
ᐆᒻᒪᖅᑯᑎᑦ  

• ᓄᖅᑲᖓᑎᑕᐅᔪᖅ 
• ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ 
ᖃᐅᔨᓴᕐᓂᖓ 
ᑐᔅᓯᕌᖑᔪᒥᑦ ᒫᓂᑑᐸ 
ᑭᕙᓪᓕᖅ ᐆᒻᒪᖅᑯᑎᓄᑦ 
ᐅᐊᔭᒧᑦ ᐱᓕᕆᐊᖅ  

• ᕿᑎᕋᖅᑐᒥᑦ ᐊᑯᓂᐅᔪᒧᑦ ᐊᑯᐅᓂᖏᑦ 
ᐊᓯᔾᔨᖅᑕᐅᔪᓐᓇᑐᐃᓐᓇᕆᐊᖃᕐᓂᖏᑦ 
ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᖅᑐᑦ 
ᐃᖃᓗᓐᓂ ᐊᒻᒪ ᑭᕙᓪᓕᕐᒥᑦ. 

• ᐅᑕᖅᑭᔪᑦ 
ᑐᑭᓯᒋᐊᕈᑎᔅᓴᑲᓐᓂᕐᓂᑦ 
ᐅᕙᓐᖓᑦ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᑦ ᑐᔅᓯᕌᖑᔪᒧᑦ 
ᒫᓂᑑᐸ ᑭᕙᓪᓕᖅ 
ᐆᒻᒪᖅᑯᑎᓄᑦ ᐅᐊᔭᒧᑦ 
ᐱᓕᕆᐊᖅ 

ᓄᖑᔪᐃᑦᑐᑦ  • ᕿᓂᕐᓂᖅ  • ᐊᑯᓂᐅᔪᒧᑦ ᐊᑯᓂᐅᓂᖓ 
ᐊᓯᔾᔨᖅᑕᐅᔪᓐᓇᑐᐃᓐᓇᕆᐊᖃᕐᓂᖓ 
ᐅᕝᕙᓘᓐᓃᑦ ᐃᓚᒍᑕᖃᖅᑎᑦᑎᓗᑎ 
ᐅᖅᓱᐊᓗᒻᒧᑦ ᐆᒻᒪᖅᑯᑎᓕᐅᖅᑐᓄᑦ 

• ᑲᔪᓯᑎᓪᓗᒍ ᖃᐅᔨᓴᖃᑦᑕᕐᓂᖅ 
ᐃᖅᑲᓇᐃᔭᐅᑎᓂᑦ 
ᐱᕙᓪᓕᐊᑎᑦᑎᓂᕐᒥᑦ 

 

ᓄᓇᒦ ᖔᖅᑐᑦ 
ᐆᒻᒪᖅᑯᑎᑦ 
(ᐊᑦᑕᑯᐃᑦ)  

• ᕿᓂᕐᓂᖅ  • ᕿᑎᕋᖅᑐᒥᑦ ᐊᑯᓂᐅᔪᒧᑦ ᐊᑯᐅᓂᖏᑦ 
ᐱᑕᖃᕈᓐᓇᕐᓂᖓ (ᐃᖃᓗᓐᓂ) 
ᐃᓚᒍᑕᖃᖅᑎᑦᑎᓗᑎ ᐅᖅᓱᐊᓗᒻᒧᑦ 
ᐆᒻᒪᖅᑯᑎᓕᐅᖅᑐᓄᑦ  

• ᑲᔪᓯᑎᓪᓗᒍ ᖃᐅᔨᓴᖃᑦᑕᕐᓂᖅ 
ᐃᖅᑲᓇᐃᔭᐅᑎᓂᑦ 
ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒥ 

ᐅᓕᖃᑦᑕᕐᓂᖓ  • ᕿᓂᕐᓂᖅ  • ᐊᑯᓂᐅᔪᒧᑦ ᐊᑯᓂᐅᓂᖓ 
ᐃᓚᒍᑕᖃᖅᑎᑦᑎᓗᑎ ᐅᖅᓱᐊᓗᒻᒧᑦ 
ᐆᒻᒪᖅᑯᑎᓕᐅᖅᑐᓄᑦ  

• ᑲᔪᓯᑎᓪᓗᒍ ᖃᐅᔨᓴᖃᑦᑕᕐᓂᖅ 
ᐃᖅᑲᓇᐃᔭᐅᑎᓂᑦ 
ᐱᕙᓪᓕᐊᑎᑦᑎᓂᕐᒥᑦ  

 

ᓄᓇᒦᖔᖅᑐᑦ 
ᐆᓇᖅᑐᑦ  

• ᖃᐅᔨᓴᕿᐊᓐᖓᕐᓂᐅᔪᑦ 
ᐱᔭᕇᖅᑕᐅᔪᑦ 
ᓄᓇᒦᖔᖅᑐᓂ 
ᐆᓇᖅᑐᓂᑦ 
ᓴᖅᑭᖅᑎᑕᐅᔪᓐᓇᕐᓂᖓᓄ
ᑦ “ᓄᓇᕗᒻᒥ 
ᓄᓇᒦᖔᖅᑐᓂ 
ᐆᓇᖅᑐᓂᑦ 
ᓈᒻᒪᓐᓂᖓᓄᑦ 
ᖃᐅᔨᓴᕐᓂᖅ” 

• ᑲᔪᓯᑎᑦᑎᔪᑦ ᕿᓂᓂᕐᒥᑦ 

• ᐊᑯᓂᐅᔪᒧᑦ ᐊᑯᓂᐅᓂᖓ 
ᐃᓚᒍᑕᖃᖅᑎᑦᑎᓗᑎ ᐅᖅᓱᐊᓗᒻᒧᑦ 
ᐆᒻᒪᖅᑯᑎᓕᐅᖅᑐᓄᑦ  

• ᓇᓗᓇᐃᔭᖅᓯᒪᔪᓂᑦ 
ᑐᑭᓯᒋᐊᕈᑎᓂᑦ ᓄᐊᑦᑎᓂᖃᕐᓗᑎ 
ᐊᒻᒪ ᖃᐅᔨᓴᐃᓗᑎ 
ᐃᖃᓗᑦᑑᑦᑎᐊᒥ, ᖃᐅᓱᐃᑦᑐᖅ 
ᐊᒻᒪ ᖃᒪᓂᑦᑐᐊᖅ. ᐆᓇᕐᓂᖓᓄ 
ᐊᓪᓕᒌᖏᓐᓂᖏᓐᓄᑦ ᐳᑑᕆᓗᑎ 
ᖃᒪᓂᑦᑐᐊᒥ.  

ᑕᑯᔪᒪᓂᐊᖅᑕᕗᑦ  

ᒐᕙᒪᑐᖃᒃᑯᓐᓂᑦ ᑭᓇᐅᔭᖃᖅᑎᑕᐅᓂᖅ  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓂᓯᖃᑦᑕᖅᑐᑦ ᐊᒻᒪ ᑐᓂᓰᓐᓇᓂᐊᖅᑐᑦ ᑐᔅᓯᕋᐅᑎᓂᑦ ᐱᓗᑎ ᑮᓇᐅᔭᓂᑦ 
ᐊᓯᐊᒎᕈᑎᔅᓴᓄᑦ ᐆᒻᒪᖅᑯᑎᓄᑦ ᐱᓕᕆᐊᓗᑦ ᒐᕙᒪᒃᑯᖏᓐᓂ ᑲᓇᑕᐅᑉ; ᑖᒃᑯᐊ ᐱᓕᕆᐊᑦ ᐊᒻᒪ ᐊᑐᖅᑕᐅᓂᖏᑦ ᐊᓯᔾᔨᖃᑦᑕᓂᐊᖅᑐᑦ 
ᑲᔪᓯᕙᓪᓕᐊᑎᓪᓗᒋᑦ.  

ᐃᓚᒋᓕᖅᑎᑕᐅᓂᖏᑦ  
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒋᐊᖅᑎᓚᐅᖅᑕᖓ ᐃᓚᒋᓕᖅᑎᑕᐅᓂᖏᑦ ᐱᓕᕆᐊᖅ 2018. 
ᐃᓚᒋᓕᖅᑎᑕᐅᓂᖏᑦ ᐱᔪᓐᓇᑎᑦᑎᔪᑦ ᐊᖏᕋᖃᕐᕕᐅᔪᓂᑦ ᓂᐅᕕᖃᑦᑕᖅᑐᑦ ᐊᒻᒪ ᐊᑕᐅᓯᖅ ᓄᓇᓕᒻᒧᑦ ᑮᓇᐅᔭᒃᑯᕕᖓ 
ᐊᑕᐅᓯᕐᒧᑦ ᓄᓇᓕᒻᒧᑦ ᓇᒻᒥᓂᖅ ᐆᒻᒪᖅᑯᑎᓕᐅᕐᓗᑎ ᐊᑐᕐᓗᑎ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᓂᕐᒧᑦ ᐊᑐᖅᑕᐅᔪᓂᑦ, ᐊᖅᒪ 
ᐊᐅᓪᓚᑎᓪᓗᒋᑦ ᐊᑐᖏᑦᑐᑦ ᐆᒻᒪᖅᑯᑎᑦ ᓴᖅᑭᖅᑎᑕᖏᑦ ᐆᒻᒪᖅᑯᑎᓕᐅᕐᕕᒻᒥ ᐊᑭᓖᔾᔪᑎᒋᓪᓗᒍ ᐆᒻᒪᖅᑯᑎᓄᑦ ᐱᑎᑕᐅᔪᑦ. ᑖᓐᓇ 
ᐱᑎᑕᐅᔪᖅ ᐋᖅᑭᒋᐊᓂᐊᖅᑕᖓ ᒋᑕᖃᖏᑦᑐᒧᑦ ᐃᐳᕈᒥ 1 ᐊᕐᒍᑕᒫᑦ, ᐱᒋᐊᕐᕕᒋᔭᖓ ᐊᑐᓂ ᓄᑖᖅ ᑮᓇᐅᔭᓕᕆᓂᕐᒧᑦ ᐊᕐᕌᒍ. 
ᐊᖏᓛᕆᔪᓐᓇᖅᑕᖓ ᐆᒻᒪᖅᑯᑎᑦ ᐃᓚᒋᓕᖅᑎᑕᐅᓂᖏᑦ ᓂᐅᕕᖃᑦᑕᖅᑐᖅ ᐅᑎᖅᑎᑦᑎᔪᓐᓇᖅᑐᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓕᐅᕐᕕᖓᓄ 10 ᑭᓗᕚᑦ ᐊᑕᐅᓯᖅ ᐃᑲᕐᕋᖅ.  

ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓴᖅᑭᑎᑦᑎᕙᓪᓕᐊᔪᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑎᓂᑦ 
(CIPP) ᐱᓕᕆᐊᒥᑦ ᒫᓐᓇᐅᔪᒥᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᓂᐅᕕᖃᑦᑕᖅᑐᓄᑦ ᐱᔪᒪᓂᖃᖅᑐᑦ ᐆᒻᒪᖅᑯᑎᓕᐅᕐᓗᑎ 
ᐱᓕᕆᕕᖏᓐᓂᑦ. ᐆᒻᒪᖅᑯᑎᓕᐅᖅᑕᓕᒫᑦ ᓂᐅᕕᐊᖑᔭᕆᐊᓖᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᒻᒪ ᓂᐅᕕᐊᖑᒃᑲᓂᕐᓗᑎ 
ᑐᓐᖓᓂᖃᖅᑐᑎ ᐊᑐᖅᑕᐅᔪᓐᓇᖅᑐᓂ ᓄᓇᓕᒻᒧᑦ ᐊᑭᖏᑦ. ᐊᔾᔨᐸᓗᐊᓄᑦ ᑐᔅᓯᕌᖑᔪᖅ ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑏᑦ ᐱᓕᕆᐊᖅ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑭᓖᓂᐊᖅᑐᑦ ᓂᐅᕕᖃᑦᑕᖅᑐᓄᑦ ᐊᑭᖏᓐᓄᑦ ᐊᑐᖅᑕᐅᖏᑦᑐᓄᑦ ᐅᖅᓱᐊᓗᓐᓄᑦ (ᐊᑭᖓ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑭᓕᖅᑕᖓ ᐅᖅᓱᐊᓗᒻᒧᑦ ᐊᑕᐅᓯᖅ ᑭᓗᕚᑦ ᐃᑲᕋᖅ) ᑖᒃᑯᐊ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ 
ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ ᐱᓕᕆᐊᖅ ᓴᖅᑮᔮᖏᑦᑐᖅ ᖁᕝᕙᕆᐊᖅᑐᓂᑦᐊᑭᖏᓐᓂ ᐆᒻᒪᖅᑯᑎᓄᑦ ᖃᓄᐃᑦᑐᑐᐃᓐᓇᕐᓄᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᖃᑦᑕᖅᑐᓄᑦ. ᑖᓐᓇ ᐱᓕᕆᐊᖅ ᓂᕆᐅᒋᔭᐅᔪᖅ ᐱᒋᐊᖅᑎᑕᐅᓗᓂ ᓄᖑᖏᓐᓂ 
2020-2021. 

ᐃᒻᒥᑰᖅᑐᑦ ᐆᒻᒪᖅᑯᑎᐅᖅᑏᑦ  
ᐃᒻᒥᑰᖅᑐᑦ ᐆᒻᒪᖅᑯᑎᐅᖅᑏᑦ (IPP) ᑎᒥᐅᔪᖅ ᓇᒻᒥᓂᖃᖅᑐᖅ ᐊᒻᒪ ᐊᐅᓚᑦᑎᔪᖅ ᓄᓇᒦᖔᖅᑐᓂᑦ ᐱᓕᕆᕕᓐᓂᑦ ᐆᒻᒪᖅᑯᑎᓕᐅᕐᓗᑎ 
ᓂᐅᕕᐊᔅᓴᐅᓗᑎ ᐅᑯᓄᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᔅᓯᕋᖅᑐᑦ 
ᐊᑭᓖᓗᑎ ᐊᑭᓕᖅᑕᐅᔪᒪᓂᖃᖏᑦᑐᓄᑦ ᐊᑭᖏᑦ ᐅᖅᓱᐊᓗᓐᓄᑦ ᖃᓄᐃᑦᑐᑐᐃᓐᓇᕐᓄᑦ ᐆᒻᒪᖅᑯᑎᓕᐅᖅᑕᐅᔪᑦ ᐃᒻᒥᒃᑯᑦ 
ᐆᒻᒪᖅᑯᑎᓕᐅᖅᑏᑦ ᐱᓕᕆᐊᖅ. ᑖᓐᓇ ᐃᒻᒥᑰᖅᑐᑦ ᐆᒻᒪᖅᑯᑎᐅᖅᑏᑦ ᐱᓕᕆᐊᒥᑦ ᑮᓇᐅᔭᓕᐅᕐᓂᖃᔾᔮᖏᑦᑐᑦ, ᑐᑭᖃᖅᑐᖅ 
ᖁᕝᕙᕆᐊᔾᔮᖏᑦᑐᑦ ᐊᑭᖏᑦ ᐆᒻᒪᖅᑯᑏᑦ ᖃᓄᐃᑦᑐᑐᐃᓐᓇᕐᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᖃᑦᑕᖅᑐᓄᑦ. 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒫᓐᓇ ᐱᕙᓪᓕᐊᓂᖃᖅᑐᑦ ᓴᖅᑭᑎᑦᑎᓂᕐᒥᑦ ᓇᓗᓇᐃᔭᖅᓯᒪᓂᖏᓐᓄᑦ ᐊᒻᒪ ᐊᑐᐊᒐᐃᑦ 
ᐱᑕᖃᕆᐊᖃᕐᓂᖏᓐᓄᑦ ᐱᓕᕆᐊᒧᑦ, ᓂᕆᐅᒋᔭᐅᓪᓗᓂ ᐱᒋᐊᕐᕕᖓ 2021.  

ᐅᑭᐅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᐃᑦ  
ᐅᑭᐅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᐃᑦ (AEF) ᒐᕙᒪᑐᖃᒃᑯᓐᓄᑦ ᐱᓕᕆᐊᖑᔪᖅ ᑐᕌᒐᖃᖅᑐᑦ ᐆᒻᒪᖅᑯᑎᓂᑦ ᐊᑐᑦᑎᐊᓂᕐᒥᑦ ᐊᒻᒪ 
ᑐᓐᖓᕕᐅᔪᓐᓇᕐᓂᖏᓐᓄᑦ ᐅᑭᐅᑕᖅᑐᒥ, ᐱᑕᖃᖅᑎᑕᐅᔪᑦ ᐅᑯᑎᒎᓇ ᐱᖁᑎᕐᔪᐊᓄᑦ ᑲᓇᑕᒥ ᐱᓕᕆᑎᑦᑎᓂᕐᒥᑦ ᑲᓇᑕᒥ 
ᐱᖁᑎᕐᔪᐊᓄᑦ ᐱᓕᕆᐊᒥᑦ. ᑖᒃᑯᐊ ᑮᓇᐅᔭᐃᑦ ᐱᑕᖃᖅᑎᑦᑎᓂᐊᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑎᑭᓯᔪᓂᑦ $175 
ᒥᓕᐊᓐ ᐊᑖᓂ 75/25 ᐳᓴᓐᑎ ᐊᑭᖏᓐᓄᑦ ᑲᑐᑎᔭᐅᔪᑦ ᐋᖅᑭᑦᑕᐅᓯᒪᔪᑦ, ᐅᑯᓂᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᑐᓂᔭᖓ ᐊᖏᓛᕆᒐᔭᖅᑕᖓ $58 ᒥᓕᐊᓐ.  

ᐊᑖᓂ ᑕᕝᕙᓂ ᐊᖏᒧᒥ ᓴᓇᓂᕐᒧᑦ ᐱᓕᕆᔭᐅᔪᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᓗᓇᐃᖅᓯᓯᒪᔪᑦ ᐱᔭᕇᖅᓯᒪᔪᑦ 
ᐆᒻᒪᖅᑯᑎᓕᐅᕐᕖᑦ ᓴᓇᔭᐅᒃᑲᓂᕐᓂᖏᑦ ᐊᒻᒪ ᐊᐅᓚᐅᑏᑦ ᐊᓯᔾᔨᖅᑕᐅᓂᖏᓐᓄᑦ ᓄᓇᕗᒻᒥ ᓄᓇᓕᓐᓂᑦ ᐱᔭᕆᐊᖃᓛᖑᔪᓂᑦ. ᑖᒃᑯᐊ 
ᐱᐅᓯᑎᒋᐊᕈᑏᑦ ᐱᑕᖃᕆᐊᖃᖅᑎᑕᐅᔪᑦ ᐊᓯᔾᔨᖅᑕᐅᓗᑎ ᐱᑐᖃᕈᖅᐸᓪᓕᐊᔪᑦ ᐱᖁᑎᕐᔪᐊᑦ ᐊᒻᒪ ᓇᓗᓇᐃᕐᓗᒍ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑎᑭᑦᑎᔪᓐᓇᕐᓗᑎ ᐆᒻᒪᖅᑯᑎᓂᑦ ᐱᔭᐅᔭᕆᐊᓕᓐᓂᑦ ᓄᓇᕗᒻᒥ ᓄᓇᓕᓐᓄᑦ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓴᐅᒪᑎᑦᑎᓂᐊᖅᑐᑦ ᓇᓗᓇᐃᔭᖅᓯᒪᒃᑲᓂᖅᑐᓂᑦ ᐱᓕᕆᐊᖑᔪᑦ ᐱᒍᑎ ᑮᓇᐅᔭᖃᖅᑎᑕᐅᓂᕐᒧᑦ.  

ᐊᓯᐊᒎᕈᑎᔅᓴᐃᑦ ᐆᒻᒪᖅᑯᑎᓄᑦ ᑕᑯᔅᓴᐅᑎᑦᑎᔪᑦ ᐱᑕᖃᕈᓐᓇᕐᓂᖓᓄᑦ ᐃᓚᒍᑕᖏᓐᓂ ᒫᓐᓇᐅᔪᒥᑦ ᐅᖅᓱᐊᓗᓐᓄᑦ 
ᐆᒻᒪᖅᑯᑎᓕᐅᖅᑐᓄᑦ ᐊᒻᒪ ᐊᑎᓪᓕᒋᐊᕐᓗᒍ ᓄᓇᓄᑦ ᑐᓐᖓᕕᖃᕐᓂᖓ ᐅᖅᓱᐊᓗᓐᓂᑦ ᑎᑭᑎᑕᐅᕙᑦᑐᓂᑦ. ᐱᔾᔪᑎᒋᓪᓗᒍ 
ᐊᔾᔨᐅᖏᑦᑐᒥᑦ ᖃᓄᐃᓕᖓᓂᖏᑦ ᓄᓇᕗᒻᒥ 25 ᐆᒻᒪᖅᑯᑎᓕᐅᕐᕖᑦ ᐃᓚᒋᔭᐅᖏᑦᑐᑦ ᐆᒻᒪᖅᑯᑎᖃᕐᕕᓐᓄᑦ, ᑐᓐᖓᕕᐅᔪᓐᓇᕐᓂᖓ 
ᐱᔾᔪᑕᓪᓗᐊᑕᐅᔪᖅ ᓇᓗᓇᐃᖅᑕᐅᓂᖓᓄᑦ ᓈᒻᒪᓐᓂᖓᓄ ᐊᑐᓕᖅᑎᑕᐅᓂᖓᓄᑦ ᐊᓯᐊᒎᕈᑎᔅᓴᐃᑦ ᐆᒻᒪᖅᑯᑎᑦ ᐊᑐᖅᑕᐅᔪᑦ.  

 
ᕿᓚᒥᐅᔪᒧᑦ, ᓯᕿᓂᕐᒧᑦ ᐊᒻᒪ ᐊᓄᕆᒧᑦ ᐆᒻᒪᖅᑯᑎᑦ ᐃᓚᒋᓪᓗᓂᐅᒃ ᐊᖏᓪᓕᒋᐊᖅᑕᐅᓯᒪᔪᖅ ᐆᓇᖅᑐᑦ ᐱᔭᐅᓂᖏᓐᓄᑦ 
ᐃᑲᔫᑎᖃᕈᓐᓇᕐᓂᖓᓄᑦ ᐅᖅᓱᐊᓗᒻᒧᑦ ᐆᒻᒪᖅᑯᑎᓕᐅᓂᕐᒧᑦ ᐊᒻᒪ ᐊᑦᑎᓪᓕᒋᐊᕐᓗᒍ ᐅᖅᓱᐊᓗᑦᑐᕐᓂᖅ.  

ᕿᑎᕋᖅᑐᒧᑦ ᐊᑯᓂᐅᓂᖓ, ᐱᑕᖃᕈᓐᓇᖅᑐᖅ ᐃᒥᕐᒧᑦ ᐆᒻᒪᖅᑯᑎᓕᐅᓂᕐᒧᑦ ᐊᒻᒪ ᐊᑦᑕᑯᓂᑦ (ᐅᕝᕙᓘᓐᓃᑦ ᓄᓇᒦᖔᖅᑐᑦ ᑲᑎᑦᑐᒋᑦ) 
ᐊᑐᖅᑕᐅᔪᑦ ᐃᖃᓗᓐᓄᑦ.  

ᐊᑯᓂᐅᔪᒧᑦ ᐱᑕᖃᕈᓐᓇᖅᑐᖅ ᐊᓯᖏᓐᓄᑦ ᓴᖅᑭᐸᓪᓕᐊᔪᓄᑦ ᐃᖅᑲᓇᐃᔭᐅᑎᓂᑦ ᓲᕐᓗ ᓄᓇᒦᖔᖅᑐᑦ ᐆᓇᖅᑐᑦ ᐊᒻᒪ 
ᐃᖏᕋᓂᐅᔪᓄᑦ ᐊᑐᖅᑕᐅᔪᑦ, ᑖᒃᑯᑎᒎᓇ ᐃᖅᑲᓇᐃᔭᐅᑎᑎᒍᑦ ᓴᖅᑭᑎᖅᑎᑎᑕᐅᓪᓚᕆᔅᓯᒪᖏᑦᑐᖅ ᐅᕝᕙᓘᓐᓃᑦ ᑕᑯᔅᓴᐅᑎᑦᑎᓪᓗᓂ 
ᑮᓇᐅᔭᓕᐅᕋᓱᓐᓂᕐᒧᑦ ᓈᒻᒪᑦᑐᓂ.  

ᒫᓐᓇᐅᔪᒥᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᑐᐃᓐᓇᖅᑐᑦ ᑐᑭᓯᒋᐊᕈᑎᓂᑦ ᓇᓗᓇᐃᔭᖅᓯᒪᓂᖏᓐᓄᑦ ᓈᒻᒪᓐᓂᖓᓄᑦ 
ᐊᒻᒪ ᑮᓇᐅᔭᓕᕆᓂᑦᑎᒍᑦ ᐃᓱᒪᒋᔭᐅᔭᕆᐊᓖᑦ ᓄᖑᒧᐃᑦᑐᓂᑦ ᐃᖅᑲᓇᐃᔭᐅᑎᓂᑦ ᐃᒪᐃᓕᖓᓗᑎ ᒥᑭᔪᑦ ᓄᖑᔪᐃᑦᑐᓄᑦ 
ᐆᒻᒪiᖅᑯᑎᓕᐅᕐᕕᒃ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓚᓕᐅᔾᔨᒍᓐᓇᔮᖏᑦᑐᑦ ᐊᓯᐊᒎᕈᑎᔅᓴᓂᑦ ᐆᒻᒪᖅᑯᑎᓂᑦ ᐆᒻᒪᖅᑯᑎᖃᕐᕕᖏᓐᓄᑦ 
ᑲᑎᑦᑎᑦᑕᐅᓗᑎ ᑭᓯᐊᓂ ᐊᔪᓂᑦ ᑮᓴᐅᔭᖃᖅᑎᑕᐅᓂᕐᒧᑦ ᐊᑐᐃᓐᓇᐅᓕᕈᑎ. ᐃᑲᔪᖅᑕᐅᓂᖅ ᐱᑕᖃᕆᐊᖃᖅᑐᖅ ᒐᕙᒪᑐᖃᒃᑯᓐᓂᑦ 
ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᑦ − ᑕᐃᒪᐃᑕᐅᔪᓐᓇᖏᑦᑐᖅ ᒫᓐᓇᐅᔪᒥᑦ ᐊᑭᑐᔪᓄᑦ ᑭᓱᓕᕆᔾᔪᑎᓄᑦ. ᑯᐊᐳᕇᓴᒃᑯᑦ ᒫᓐᓇᐅᔪᒥᑦ 
ᑭᓱᓕᕆᔾᔪᑎᖏᑦ ᐊᒻᒪ ᐱᓕᕆᐊᓪᓗᑕᖃᐃᓐᓇᖅᑐᑦ ᑐᓂᓯᓂᕐᒥᑦ ᑐᓐᖓᕕᒋᔭᔅᓴᐅᔪᓂᑦ ᐆᒻᒪᖅᑯᑎᓂᑦ ᓂᐅᕕᖃᑦᑕᖅᑐᖁᑎᑦᑎᓐᓄᑦ 
ᐊᑭᑐᓗᐊᖏᑦᑐᓂᑦ ᐆᒻᒪᖅᑯᑎᓄᑦ ᐊᑭᖏᓐᓂᑦ. ᐃᓚᒋᐊᕐᓗᒍ, ᑲᑎᒪᖃᑎᖃᕐᓂᐅᔪᖅ ᑎᒍᒥᐊᖅᑎᓪᓗᐅᑕᐅᔪᓂᑦ 
ᐱᒻᒪᕆᐅᖏᓐᓇᓂᐊᖅᑐᖅ ᐃᓚᒍᑕᒋᓗᓂᐅᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᓇᓱᐊᓚᐅᖅᑎᓐᓇᒋᑦ ᐊᓯᐊᒎᕈᑎᔅᓴᓂᑦ 
ᐆᒻᒪᖅᑯᑎᓄᑦ ᐱᓕᕆᐊᓂᑦ.  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ 

 

ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ: ᐊᑭᖏᑦ ᐆᒻᒪᖅᑯᑎᓕᐅᓂᕐᒧᑦ ᓄᓇᕗᒻᒥ ᖃᐅᔨᓴᕐᓂᖃᖅᑐᑦ 
ᒫᓐᓇᐅᔪᒥᑦ ᐊᑭᖏᑦ ᐆᒻᒪᖅᑯᑎᓕᐅᓂᕐᒧᑦ ᐃᓪᓗᐊᓂ ᓄᓇᕗᑦ, ᐱᖃᓯᐅᑎᓪᓗᑎ ᐊᑭᖏᑦ ᓂᐅᕕᓂᕐᒧᑦ ᐅᖅᓱᐊᓗᓐᓂᑦ 
ᐆᒻᒪᖅᑯᑎᓕᐅᕐᓗᑎ ᐊᒻᒪ ᑮᓇᐅᔭᓕᕆᓂᕐᒧᑦ ᐃᓱᒪᒋᔭᐅᔭᕆᐊᓖᑦ ᖃᐅᔨᓴᐃᓂᖃᖅᑎᓪᓗᒋᑦ ᓄᓇᒦᖔᖅᑐᓂᑦ ᐆᒻᒪᖅᑯᑎᓂᑦ 
ᐊᓯᐊᒎᕈᑎᔅᓴᓂᑦ. ᐃᓱᒪᒋᔭᖃᖅᑐᑦ ᐊᑐᖅᑕᐅᔪᓐᓇᖅᑐᑦ ᓄᓇᒦᖔᖅᑐᓂᑦ ᐆᒻᒪᖅᑯᑎᓄᑦ ᓂᐅᕕᖃᑦᑕᖅᑐᓄᑦ ᐊᑭᖏᓐᓄᑦ ᐊᒻᒪ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑮᓇᐅᔭᓕᕆᓂᕐᒧᑦ ᓈᒻᒪᓐᓂᖓᓄᑦ ᐃᓚᐅᖃᑕᐅᓗᓂ ᐊᓯᐊᒎᕈᑎᔅᓴᓄᑦ 
ᐃᖅᑲᓇᐃᔭᐅᑎᓄᑦ ᐊᑐᖅᑕᐅᔪᑦ. ᐊᔾᔨᒌᖏᓐᓂᖏᓐᓄᑦ ᐊᑭᖏᑦ ᐅᖅᓱᐊᓗᓐᓄᑦ ᐊᒻᒪ ᐊᑦᑐᐃᓂᖃᕐᓂᖏᑦ ᐊᑭᖓᓄ ᐆᒻᒪᖅᑯᑎᓄᑦ 
ᐊᑐᖅᑕᐅᔪᑦ ᑕᕝᐅᑎᓪᓗᒍ ᖃᐅᔨᓴᖅᑐᑎ ᐊᑭᖓᓂ ᐃᓚᓕᐅᔾᔭᐅᓂᖏᓐᓄᑦ ᓄᓇᒦᖔᖅᑐᑦ ᐆᒻᒪᖅᑯᑎᑦ ᓄᓇᕗᒻᒥ 
ᐆᒻᒪᖅᑭᑎᖃᖅᑎᑦᑎᕕᖓᓄᑦ ᑲᑎᑦᑕᐅᓗᑎ. 

ᐃᓚᒋᐊᕐᓗᒍ ᐱᑕᖃᖅᑎᑦᑎᓂᕐᒧᑦ ᓇᓗᓇᐃᔭᖅᓯᒪᔪᓂᑦ ᖃᓄᖅ ᐊᑭᖏᑦ ᐆᒻᒪᖅᑯᑎᑦ ᓇᓗᓇᐃᖅᑕᐅᓂᖏᓐᓄᑦ, ᑐᕌᒐᕆᔭᖓ 
ᑖᔅᓱᒧᖓ ᓴᓇᓯᒪᓂᖓᓄᑦ ᑐᓐᖓᕕᖃᖅᑎᑦᑎᓗᑎ ᐅᖃᖃᑎᒌᒃᑲᓂᕐᓂᐅᔪᓂᑦ ᓄᓇᓕᓐᓂᑦ, ᑲᑐᔾᔨᖃᑎᒌᓂᑦ ᐊᒻᒪ ᐊᓯᖏᓐᓂ 
ᑎᒍᒥᐊᖅᑎᐅᖃᑕᐅᔪᓂᑦ ᐆᒻᒪᖅᑯᑎᓄᑦ ᓄᓇᕗᒻᒥ. ᑖᓐᓇ ᓴᓇᓯᒪᓂᖓ ᓇᓗᓇᐃᔭᐃᓇᓱᐊᖏᑦᑐᖅ ᖃᐅᔨᓴᖅᑕᐅᔪᓂᑦ 
ᐆᒻᒪᖅᑯᑎᓕᐅᓂᕐᒧᑦ.  

 

  



 

 
  

ᐱᒋᐊᕐᖓᕐᓂᖓ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ) ᐊᑕᐅᓯᑐᐊᖑᔪᖅ ᐆᒻᒪᖅᑯᑎᖃᖅᑎᑎᓪᓗᓂ 
ᓄᓇᕗᒻᒥ. ᒫᓐᓇᐅᔪᒥᑦ, ᐊᑕᖏᖅᑐᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᐱᔭᐅᔭᕆᐊᓖᑦ ᑎᑭᑦᑎᔪᑦ 
ᑎᑭᑎᑕᐅᖃᑦᑕᖅᑐᓄᑦ ᐅᖅᓱᐊᓗᓐᓄᑦ. ᑲᒪᒋᔭᖃᑦᑎᐊᕐᓗᓂ ᐃᓚᓕᐅᑎᓗᒍ ᓄᓇᒦᖔᖅᑐᑦ ᐆᒻᒪᖅᑯᑎᓄᑦ ᑲᑎᑦᑎᑕᐅᓂᖓᓄᑦ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓱᒪᒋᔭᖃᕆᐊᖃᖅᑐᑦ ᑮᓇᐅᔭᓕᕆᓂᕐᒧᑦ ᖃᓄᐃᓕᓂᐅᔪᓂᑦ ᐱᓕᕆᑎᑦᑎᓂᕐᒥᑦ 
ᓄᓇᒦᖔᖅᑐᓂ ᐆᒻᒪᖅᑯᑎᓂᑦ. ᑐᑭᓯᑦᑎᐊᕋᓱᐊᖅᑐᒋᑦ ᓄᓇᒦᖔᖅᑐᑦ ᐆᒻᒪᖅᑯᑏᑦ ᐱᓕᕆᓂᖓ ᐊᒻᒪ ᐅᖃᐅᓯᕆᒃᑲᓐᓂᕈᓐᓇᑎᑦᑎᔪᑦ, 
ᑯᐊᐳᕇᓴᐅᔪᖅ ᑐᓂᓯᔪᑦ ᑮᓇᐅᔭᓕᕆᓂᕐᒧᑦ ᓴᓇᓯᒪᓂᖓ ᐊᑦᑐᐊᓂᓖᑦ ᐆᒻᒪᖅᑯᑎᓕᐅᓂᕐᒧᑦ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᕌᒐᖓ ᐱᑕᖃᖅᑎᑦᑎᓗᑎ ᐊᑦᑕᓇᖏᑦᑐᓂᑦ ᐊᒻᒪ ᑐᓐᖓᕕᒋᔭᔅᓴᐅᔪᓂᑦ ᐆᒻᒪᖅᑯᑎᓂᑦ 
ᑮᓇᐅᔭᖅᑐᓗᐊᖏᑦᑐᓂᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ ᖁᕝᕙᓯᑦᑑᓪᓗᑎ ᑎᑎᕋᖅᓯᒪᔪᑦ 
ᕿᒥᕐᕈᓂᖃᖅᑐᑦ ᐊᑭᖏᓐᓂᑦ ᓴᓇᓯᒪᓂᖓ ᐊᑦᑐᐊᓂᓖᑦ ᐆᒻᒪᖅᑯᑎᓕᐅᓂᕐᒧᑦ ᓄᓇᕗᒻᒥ ᐊᒻᒪ ᐊᑦᑐᖅᑕᐅᓂᖃᖅᓯᒪᔪᑦ 
ᓂᐅᕕᖃᑦᑕᖅᑐᓄᑦ ᐆᒻᒪᖅᑯᑎᓂᑦ ᐊᑭᖏᓐᓄᑦ. ᓴᓇᓯᒪᓂᖓ ᑐᕌᖓᓇᓱᐊᕐᒥᔪᖅ ᐃᑲᔪᕐᓗᓂ ᓯᕗᓂᔅᓴᒥ ᐊᑐᐊᒐᐃᑦ ᐊᒻᒪ ᐱᓕᕆᐊᒧᑦ 
ᓇᓗᓇᐃᔭᖅᓯᒪᔪᓄᑦ ᐅᖃᐅᓯᐅᔪᑦ.  

ᐆᒻᒪᖅᑯᑏᑦ ᓄᓇᕗᒻᒥ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓂᓯᕙᑦᑐᑦ ᐆᒻᒪᖅᑯᑎᓂᑦ ᖃᓂᒋᔭᐸᓗᖏᓐᓄᑦ 15,000 ᐆᒻᒪᖅᑯᑎᓂᑦ 
ᓂᐅᕕᖃᑦᑕᖅᑐᓂᑦ ᓄᓇᕗᓕᒫᒥᑦ. ᐆᒻᒪᖅᑯᑎᓕᐅᖅᑕᐅᔪᑦ ᐊᒻᒪ ᑐᓂᐅᖅᑲᑕᐅᓪᓗᑎ ᓄᓇᕗᒻᒥᐅᓄᑦ ᐊᐅᓇᓂᖏᓐᓄᑦ 25 
ᐊᑕᐅᓯᒡᒍᑎᑦ ᐅᖅᓱᐊᓗᓐᓄᑦ ᐆᒻᒪᖅᑯᑎᓕᐅᕐᕕᓂᑦ 25-ᓂ ᓄᓇᓕᓐᓂ, ᐋᖅᑭᑦᑕᐅᓯᒪᓪᓗᑎ ᐱᔪᓐᓇᕐᓂᖃᖅᑐᑦ ᖃᓂᒋᔭᐸᓗᖓᓂ 
76,000 ᑭᓗᕗᐊᑦᔅ (kW). ᑯᐊᐳᕇᓴᐅᔪᖅ ᐱᑕᖃᖅᑎᑦᑎᓂᐊᕐᒥᔪᖅ ᐊᐅᓚᐅᑎᓄᑦ, ᐅᐊᔭᓕᕿᔾᔪᑏᑦ ᐊᒻᒪ ᐅᐊᔭᐃᑦ 
ᒪᑭᒪᑎᑕᐅᓂᖏᓐᓄᑦ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᐅᐸᒐᓪᓗᐊᑕᖏᓐᓂ: ᐃᖃᓗᐃᑦ, ᑭᖏᕐᖠᓂᖅ ᐊᒻᒪ ᐃᖃᓗᑦᑑᑦᑎᐊᖅ.  

ᖃᓂᒋᔭᐸᓗᖓᓂ 50 ᒥᓕᐊᓐ ᓖᑕᐃᑦ ᐱᔭᐅᕙᑦᑐᑦ ᐊᕐᕌᒍᑕᒫᑦ ᐆᒻᒪᖅᑯᑎᓕᐅᖅᑐᑎᑦ ᓄᓇᕗᒻᒧᑦ. ᐆᒻᒪᖅᑯᑎᓄᑦ ᐊᑭᖏᑦ 
ᐊᔾᔨᒌᖏᑦᑐᑦ ᓄᓇᕗᒻᒥ ᐊᒻᒪ ᖃᐅᔨᒪᔭᐅᔪᑦ ᖁᑦᑎᓛᖑᓪᓗᑎ ᐊᑭᖏᑦ ᑲᓇᑕᒥ. ᐅᖅᓱᐊᓗᑦᑐᖅᑐᑦ ᐆᒻᒪᖅᑯᑎᓕᐅᖅᑐᑦ ᑲᔪᓯᓂᐊᖅᑐᑦ 
ᕿᑎᖓᓃᓪᓗᐊᑕᕐᓗᓂ ᐆᒻᒪᖅᑯᑎᓕᐅᓂᕐᒧᑦ ᐊᑐᖅᑐᓂᑦ ᐊᒻᒪ ᑐᓐᖓᕕᒋᔭᔅᓴᐅᔪᓂᑦ ᓄᓇᕗᓕᒫᒥ ᓯᕗᓂᔅᓴᑎᓐᓄᑦ; ᑭᓯᐊᓂᓕ, 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓚᓕᐅᔾᔨᔪᒪᔪᑦ ᓄᓇᒦᖔᖅᑐᓂᑦ ᐆᒻᒪᖅᑯᑎᓂᑦ ᐃᓚᓕᐅᑎᒍᓐᓇᖅᑕᖏᓐᓂᑦ 
ᑮᓴᐅᔭᓕᕆᓂᑦᑎᒍᑦ ᑲᒪᒋᔭᖃᑦᑎᐊᑐᒃᑯᑦ.  

ᐆᒻᒪᖅᑯᑏᑦ ᐊᑭᖏᑦ ᓴᓇᓯᒪᓂᖓ  
ᐊᑭᖏᑦ 
ᓄᓇᕗᒻᒥ ᐆᒻᒪᖅᑯᑎᓄᑦ ᐊᑭᖏᑦ ᐃᓚᖏᑦ ᐋᖅᑭᔅᓯᒪᔪᑦ ᐊᒻᒪ ᐊᔾᔨᒌᖏᖃᑦᑕᖅᑐᑦ ᐃᓚᒍᑕᖏᑦ. ᐋᖅᑭᔅᓯᒪᔪᖅ ᐃᓚᒍᑕᖓ 
(ᐆᒻᒪᖅᑯᑎᓄᑦ ᐊᑭᖓ) ᐱᖃᓯᐅᔾᔨᔪᑦ ᐊᑭᖏᑦ ᐱᖁᑎᕐᔪᐊᓄᑦ, ᐱᓕᕆᑕᐅᔪᓄᑦ ᐊᒻᒪ ᑲᔪᓰᓐᓇᖅᑐᓄᑦ ᐊᐅᓚᓂᖏᓐᓄᑦ ᓄᓇᕗᒻᒥ. 

ᐊᔾᔨᒌᖏᓐᓂᖓᓄᑦ ᐃᓚᒍᑕᖓ (ᐆᒻᒪᖅᑯᑎᓄᑦ ᐊᑭᖓ) ᑐᓐᖓᓂᖃᖅᑐᖅ ᐊᖏᓂᖓᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᐊᑭᓕᖅᐸᑦᑕᖓᓄ ᐅᖅᓱᐊᓗᓐᓄᑦ. ᑖᓐᓇ ᐊᔾᔨᒌᖏᓐᓂᖓᓄᑦ ᐃᓚᒍᑕᖓ ᓂᐅᕕᓂᕐᒧᑦ ᐅᖅᓱᐊᓗᓐᓂᑦ ᐊᑦᑐᐃᓂᖃᖅᑐᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑭᓖᑎᑦᑎᕙᑦᑕᖏᓐᓂ ᓂᐅᕕᖃᑦᑕᖅᑐᓄᑦ ᐆᒻᒪᖅᑯᑎᓄᑦ.  

ᐊᕐᕌᒎᓕᖅᑐᓂᑦ ᑎᓴᒪᓂᑦ, ᐊᔾᔨᒌᖏᓐᓂᖓᓄᑦ ᐃᓚᒍᑕᖓ ᓄᓇᕗᒻᒥ ᐊᑐᖅᑕᓪᓗᐊᑕᐅᖃᑦᑕᖅᓯᒪᔪᑦ ᖃᓂᒋᔭᐸᓗᐊᓂ 
$0.26/ᑭᓗᕚᑦ ᐊᑕᐅᓯᖅ ᐃᑲᕐᕋᖅ (kWh). ᐊᔾᔨᒌᖏᓐᓂᖏᑦ ᐊᔾᔨᒌᖏᓐᓂᖏᓐᓄᑦ ᐊᑭᖏᑦ ᓄᓇᓕᓐᓂᑦ ᑕᑯᔅᓴᐅᑎᑕᐅᔪᖅ 
ᐃᓚᒍᑕᖓ A.  



 

 
  

 

 

 
ᑲᑎᑦᑐᒋᑦ ᐆᒻᒪᖅᑯᑎᓄᑦ ᐊᑭᖓ = ᐋᖅᑭᔅᓯᒪᔪᑦ ᐃᓚᒍᑕᖓ + ᐊᔾᔨᒌᖏᓐᓂᖏᓐᓄᑦ ᐃᓚᒍᑕᖓ  

ᐅᓇᐅᑎᓪᓗᒍ  

ᐊᔾᔨᒌᖏᓐᓂᖓᓄᑦ ᐃᓚᒍᑕᖓ = ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᖅᓱᐊᓗᓐᓄᑦ ᐊᑭᖏ  
ᐊᒻᒪ  

ᐋᖅᑭᓯᒪᔪᓄᑦ ᐃᓚᒍᑕᖓ = Iᐱᖁᑎᕐᔪᐊᑦ, ᐱᓕᕆᑎᑦᑎᓂᖅ ᐊᒻᒪ ᐊᐅᓚᓂᖏᓐᓄᑦ ᐊᑭᖏᑦ 
 

ᑖᓐᓇ ᑐᑭᖃᖅᑐᖅ ᐊᔾᔨᒌᖏᓐᓂᖏᓐᓄᑦ ᐃᓚᒍᑕᖓ ᐊᑭᓛᕆᔪᓐᓇᖅᑕᖓ ᐊᑭᖓ ᑯᐊᐳᕇᓴᓄᑦ ᐊᑭᓖᔪᓐᓇᖅᑕᖓ ᓄᓇᒦᖔᖅᑐᓂᑦ 
ᐆᒻᒪᖅᑯᑎᓄᑦ ᖁᕝᕙᕆᐊᖅᑕᐅᖏᓪᓗᑎ ᐆᒻᒪᖅᑯᑎᓄᑦ ᐊᑭᖏᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᕐᓂᕈᑎ 
ᐅᕝᕙᓘᓐᓃᑦ ᐋᖅᑭᔅᓯᓗᑎ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᕈᑎᓂᑦ ᐊᑭᑐᓂᖅᓴᐅᓪᓗᑎ ᓴᓂᐊᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 
ᑎᒥᖁᑖ ᐅᖅᓱᐊᓗᓐᓄᑦ ᐊᑭᖏᓐᓄᑦ, ᐊᑕᖏᖅᑐᒍ ᐊᑭᖓ ᐆᒻᒪᖅᑯᑎᓕᐅᕐᓗᓂ ᖁᕝᕙᕆᐊᕈᓐᓇᖅᑐᖅ. ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᕐᓂᕈᑎ ᐅᕝᕙᓘᓐᓃᑦ ᐋᖅᑭᔅᓯᓗᑎ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᕈᑎᓂᑦ 
ᐊᑭᑭᓐᓂᖅᓴᐅᓗᑎ ᓴᓂᐊᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᖅᓱᐊᓗᓐᓄᑦ ᐊᑭᖏᓐᓄᑦ, ᐊᑕᖏᖅᑐᒍ ᐊᑭᖓ 
ᐆᒻᒪᖅᑯᑎᓕᐅᕐᓗᓂ ᐊᑦᑎᓪᓕᒋᐊᕈᓐᓇᖅᑐᖅ.  

 

ᑲᑎᑦᑐᒋᑦ ᐆᒻᒪᖅᑯᑎᓄᑦ ᐊᑭᖓ =  
ᐋᖅᑭᔅᓯᒪᔪᑦ ᐃᓚᒍᑕᖓ + ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᖅᓱᐊᓗᓐᓄᑦ ᐊᑭᖓ  

ᐅᕝᕙᓘᓐᓃᑦ  

ᑲᑎᑦᑐᒋᑦ ᐆᒻᒪᖅᑯᑎᓄᑦ ᐊᑭᖓ =  
ᐋᖅᑭᔅᓯᒪᔪᑦ ᐃᓚᒍᑕᖓ + ᐊᑭᖓ ᓂᐅᕕᕐᓗᓂ ᓄᓇᒦᖔᖅᑐᓂᑦ ᐆᒻᒪᖅᑯᑎᓂᑦ 

 

ᑕᑯᔪᒪᓂᐊᖅᑕᕗᑦ  
ᐃᓚᒋᓕᖅᑎᑕᐅᓂᖏᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓯᕗᓪᓕᖅᐹᖓ ᓄᓇᒦᖔᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᔭᖓ ᐅᓇᐅᓚᐅᖅᑐᖅ 
ᐃᓚᒋᓕᖅᑎᑕᐅᓂᖏᑦ ᐱᓕᕆᐊᖅ. ᐃᓚᒋᓕᖅᑎᑕᐅᓂᖏᑦ ᐱᔪᓐᓇᑎᑦᑎᔪᖅ ᓂᐅᕕᖃᑦᑕᖅᑐᓂᑦ ᓇᒻᒥᓂᖅ ᐆᒻᒪᖅᑯᑎᓕᐅᕐᓗᑎ 
ᐊᑐᕐᓗᑎ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᓂᕐᒧᑦ ᐊᑐᖅᑕᐅᔪᓂᑦ ᐊᒻᒪ ᐊᐅᓪᓚᑎᓪᓗᒋᑦ ᐊᑐᖅᑕᐅᖏᑦᑐᑦ ᐆᒻᒪᖅᑯᑎᑦ ᐅᑎᖅᑎᓪᓗᒋᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓕᐅᕐᕕᖏᓐᓄᑦ ᐆᒻᒪᖅᑯᑎᓄᑦ ᐱᑎᑕᐅᓗᓂ ᐊᑦᑎᓪᓕᒋᐊᕐᓗᒋᑦ 
ᐆᒻᒪᖅᑯᑎᖏᓐᓄᑦ ᐊᑭᓕᕆᐊᓖᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓚᒋᓕᖅᑎᑕᐅᓂᖏᑦ ᐱᓕᕆᐊᖅ ᑭᓪᓕᖃᖅᑎᑕᐅᔪᖅ 
ᐊᖏᕋᖃᕐᕕᓄᑦ ᓂᐅᕕᖃᑦᑕᖅᑐᓄᑦ ᐊᒻᒪ ᐊᑕᐅᓯᖅ ᓄᓇᓕᐅᔪᖅ ᒐᕙᒪᖓ ᑮᓇᐅᔭᖃᑕᐅᑎᖓ ᐊᑕᐅᓯᕐᒧᑦ ᓄᓇᓕᒻᒧᑦ  

ᐊᓯᖏᑎᑐᑦ ᒐᕙᒪᖃᕐᕕᐅᔪᓂᑦ, ᐱᑎᑕᐅᔪᑦ ᐊᑐᕋᔅᓴᑐᐊᖑᔪᑦ ᑕᕝᕙᓂᔅᓴᐃᓐᓇᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ. ᐊᑐᖅᑕᐅᓯᒪᖏᑦᑐᑦ 
ᐱᑎᑕᐅᔪᑦ ᐋᖅᕿᑦᑕᐅᔪᑦ ᐱᑕᖃᖏᑦᑐᒧᑦ ᓄᖑᖓᓂ ᒫᑦᓯ ᐊᕐᕌᒍᑕᒫᑦ. ᓂᐅᕕᖃᑦᑕᖅᑐᑦ ᐋᖅᑭᔅᓯᔪᓐᓇᖅᑐᑦ ᐊᖏᓛᖃᕐᓗᓂ 10 
ᑭᓗᕗᐊᑦᔅ (kW) ᐆᒻᒪᖅᑯᑎᓕᐅᕈᓐᓇᖅᑐᓂᑦ ᐊᑕᐅᓯᕐᒧᑦ ᓇᒦᓐᓂᖓᓄᑦ. 

 

 



 

 
  

ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒫᓐᓇᐅᔪᒥᑦ ᓴᖅᑭᑎᑦᑎᕙᓪᓕᐊᔪᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ 
ᐆᒻᒪᖅᑯᑎᓕᐅᖅᑏᑦ (CIPP) ᐱᓕᕆᐊᖅ. ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ ᐱᓕᕆᐊᖅ 
ᐱᔪᓐᓇᑎᑦᑎᓂᐊᖅᑐᖅ ᒫᓐᓇᐅᔪᒥᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᓂᐅᕕᖃᑦᑕᖅᑐᓄᑦᑭ ᐆᒻᒪᖅᑯᑎᓕᐅᕐᓗᑎᑦ 
ᐱᓕᕆᕕᒋᔭᖏᓐᓂᑦ ᐊᑐᕐᓗᑎ ᓄᓇᒦᖔᖅᑐᓂᑦ ᐆᒻᒪᖅᑯᑎᓂᑦ ᐊᑐᖅᑕᐅᔪᓂᑦ. ᐊᑖᓂ ᑕᕝᕙᓂ ᐱᓕᕆᐊᒥ, ᐊᑕᖏᖅᑐᒋᑦ 
ᐆᒻᒪᖅᑯᑎᓕᐅᖅᑕᐅᔪᑦ ᓂᐅᕕᖃᑦᑕᖅᑐᓄᑦ ᓂᐅᕕᖑᒃᑲᐅᑎᑕᐅᔭᕆᐊᓖᑦ ᐅᑯᓄᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ. 
ᐃᓗᓪᓕᖅᑕᐅᔪᑦ ᑕᒪᐅᖓᑐᐃᓈᖅᑐᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ ᖃᐅᔨᓴᐅᒻᒧᑦ ᑐᓄᐊᓂ ᐋᖅᑭᑦᑕᐅᔪᑦ ᐱᔪᓐᓇᖅᑎᑕᐅᖏᑦᑐᑦ 
ᑕᒪᓐᓇ ᓴᖅᑭᒐᔭᖅᑐᖅᐊᓯᖏᓐᓂ ᓂᐅᕕᖃᑦᑕᖅᑐᓂ ᐆᒻᒪᖅᑯᑎᓄᑦ ᐊᑭᖏᓐᓂ. ᑯᐊᐳᕇᓴᐅᔪᖅ ᓂᕆᐅᓐᖃᖅᑐᑦ ᐱᒋᐊᖅᑎᑦᑎᓗᑎ 
ᐃᓚᒋᓕᖅᑎᑕᐅᓂᖏᑦ ᐱᓕᕆᐊᒥ 2020-2021 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ.  

ᐃᒻᒥᑰᖅᑐᑦ ᐆᒻᒪᖅᑯᑎᐅᖅᑏᑦ 
ᐃᒻᒥᑰᖅᑐᑦ ᐆᒻᒪᖅᑯᑎᓕᐅᖅᑏᑦ (IPP) ᑎᒥᐅᔪᑦ ᓇᒻᒥᓂᖃᖅᑐᑦ ᐊᒻᒪ ᐊᐅᓚᑦᑎᔪᑦᑲ ᓄᓇᒦᖔᖅᑐᓂᑦ ᐆᒻᒪᖅᑯᑎᓄᑦ ᐱᓕᕆᕕᓐᓂᑦ 
ᐆᒻᒪᖅᑯᑎᓕᐅᕐᓗᑎ ᓂᐅᕕᐊᖑᓗᑎ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᑯᖏᓐᓄᑦ. ᑯᐊᐳᕇᓴᐅᔪᖅ ᐱᕙᓪᓕᐊᓂᖃᖅᑐᑦ 
ᓴᖅᑭᑎᑦᑎᓂᕐᒥᑦ ᐃᒻᒥᑰᖅᑐᑦ ᐆᒻᒪᖁᑎᓕᐅᖅᑏᑦ ᐱᓕᕆᐊᒥᑦ ᓂᕆᐅᒋᔭᐅᔪᖅ ᐱᒋᒋᐊᓂᐊᖅᑐᓂ 2021. ᑖᓐᓇ ᐱᓕᕆᐊᖅ 
ᐱᔪᓐᓇᑎᑦᑎᓂᐊᖅᑐᖅ ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑏᑦ ᓴᖅᑭᑎᑦᑎᓗᑎ ᐊᓯᖅᓯᐅᒻᒥ ᐆᒻᒪᖅᑯᑎᓕᐅᕐᕕᒻᒥᑦ ᐊᒻᒪ ᓂᐅᕕᐊᖑᓗᑎ 
ᐆᒻᒪᖅᑯᑎᓕᐅᖅᑕᓕᒫᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ. ᐃᓚᒋᓪᓗᓂᐅᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᑐᔅᓯᕋᐅᑎᖓ, ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᓄᓇᓖᑦ ᓯᕗᓪᓕᖅᐸᐅᑎᑕᐅᓂᐊᖅᑐᑦ ᐱᕕᔅᓴᖃᖅᑎᑕᐅᓗᑎ ᓇᒻᒥᓂᖃᕐᓗᑎ ᐊᒻᒪ 
ᐊᐅᓚᑦᑎᓗᑎ ᓄᓇᓕᒻᒧᑦ ᐊᖏᓂᖏᑦ ᐋᖅᑭᑦᑕᐅᓂᖏᑦ ᐊᕕᑦᑐᖅᓯᒪᕕᒋᔭᖏᓐᓂᒃ.  

ᓈᒻᒪᑎᓪᓗᒍ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐋᑦᑭᔅᓯᓂᐊᖅᑐᑦ ᓇᒻᒥᓂᖃᕐᓗᑎ ᐊᒻᒪ ᐊᐅᓚᑦᑎᓗᑎ ᓄᓇᒦᖔᖅᑐᓂᑦ 
ᐆᒻᒪᖅᑯᑎᓄᑦ ᐱᓕᕆᕕᓐᓂᑦ; ᑭᓯᐊᓂᓕ ᑖᓐᓇᑐᐊᖑᖏᑦᑐᖅ ᐊᑐᕋᔅᓴᖅ ᐱᔭᐅᓂᖏᓐᓄᑦ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᓂᕐᒧᑦ 
ᓄᓇᕗᒻᒥ. ᐃᒻᒥᑰᖅᑐᑦ ᐆᒻᒪᖅᑯᑎᓕᐅᖅᑏᑦ ᐱᓕᕆᓂᖃᕈᓐᓇᖅᑐᑦ ᒪᓚᔭᐅᓂᖏᓐᓄᑦ ᓯᕗᓂᔅᓴᒥᑦ ᓄᓇᒦᖔᖅᑐᓂᑦ 
ᐆᒻᒪᖅᑯᑎᓕᐅᓂᕐᒧᑦ ᐱᓕᕆᕕᓐᓂᑦ. ᐱᔾᔪᑎᒋᔭᐅᔪᑦ ᐊᑦᑐᐃᓂᖃᖅᑎᑦᑎᔪᑦ Iᐃᒻᒥᑰᖅᑐᑦ ᐆᒻᒪᖅᑯᑎᓕᐅᖅᑏᑦ ᐅᕝᕙᓘᓐᓃᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᒻᒥᓂᖃᓂᕐᒧᑦ ᐃᓱᒪᓕᐅᓂᕐᒧᑦ ᐱᖃᓯᐅᔾᔨᔪᓐᓇᖅᑐᖅ ᑮᓇᐅᔭᓕᕆᔾᔪᑕᐅᔪᓐᓇᖅᑐᑦ (ᓲᕐᓗ, 
ᐱᔪᓐᓇᖅᓯᓗᓂ ᐱᒋᐊᕈᑎᖓᓂ ᐊᑭᑐᔪᓂᑦ ᐱᓕᕆᑎᑦᑎᓂᕐᒥᑦ), ᓄᓇᓕᒻᒧᑦ ᐊᑦᑐᖅᑕᐅᔪᑦ, ᒪᓕᑦᑕᐅᔭᕆᐊᓖᑦ, ᐊᒻᒪ ᐊᑐᐊᒐᐃᑦ 
ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᑦ ᐱᓕᕆᐊᖑᒋᐊᓖᑦ. 

ᐱᒋᐊᕐᓂᖓᓄ ᐱᓕᕆᐊᒧᑦ ᓴᓇᔭᐅᓂᖓᓄᑦ ᑮᓇᐅᔭᖃᖅᑎᑕᐅᓂᖅ ᐱᑕᖃᕆᐊᖃᖅᑎᑦᑎᔪᑦ ᓄᖅᑲᑎᑦᑎᔪᓐᓇᖅᑐᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓴᓇᓂᖏᓐᓄᑦ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᓂᕐᒧᑦ ᐱᓕᕆᕕᓐᓂᑦ, ᐊᑯᓂᐅᔪᒧᑦ 
ᐱᓕᕆᐊᖑᓂᐊᖅᑐᓂᑦ ᓇᓗᓇᐃᖅᓯᒐᓗᐊᖅᑎᓪᓗᒍ ᐱᔭᐅᖔᕋᔅᓴᐅᓪᓗᓂ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᑭᓪᓕᖃᖅᑎᑕᐅᔪᓐᓇᖅᑐᑦ ᑮᓇᐅᔭᓕᕆᓂᑦᑎᒍᑦ ᑭᓪᓕᖃᖅᑎᑕᐅᔪᓂᑦ ᐊᑦᑐᐃᓂᖃᓂᐊᖅᑐᑦ ᐊᑦᑕᓇᐃᖅᓯᔪᓐᓇᕐᓂᖓᓄᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐱᑕᖃᕆᐊᖃᖅᑐᓂᑦ ᓴᓇᓗᓂ ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᓂᕐᒧᑦ ᐱᓕᕆᐊᓂᑦ. 

 
ᐊᑭᖏᓐᓄᑦ ᐃᑲᔫᑏᑦ ᖃᐅᔨᓴᖅᑕᐅᓂᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᒻᒥᓂᖃᕐᓂᖓ ᓴᓂᐊᓂ 
ᐃᒻᒥᑰᖅᑐᑦ ᐆᒻᒪᖅᑯᑎᓕᐅᖅᑏᑦ/ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ 
ᓇᒻᒥᓂᖃᕐᓂᖓ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᒻᒥᓂᖃᕐᓂᖓ 
 

ᐱᔪᒥᓇᕐᔪᑎᖏᑦ: 
 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑐᖃᑦᑕᖅᓯᒪᔪᑦ ᐆᒻᒪᖅᑯᑎᓕᐅᓂᕐᒥᑦ ᐊᒻᒪ ᐊᐅᓚᑦᑎᓂᕐᒥᑦ 
ᓄᓇᓕᓐᓂᑦ; ᖃᓄᐃᓕᓯᒋᐊᕈᓐᓇᖅᑐᑦ ᐊᔾᔨᒌᖏᑦᑐᓄ ᐃᓱᒫᓘᑕᐅᔪᓄᑦ, ᐱᖃᓯᐅᑎᓪᓗᑎ ᐆᒻᒪᖅᑯᑎᑦ 
ᐱᐅᓂᖓ, ᓱᓇᒃᑯᑖᑦ ᓱᕋᑦᑐᑦ, ᐊᓯᖏᓪᓗ. 



 

 
  

ᐱᔪᒥᓇᖏᔾᔪᑎᖏᑦ:  
• ᐊᖏᔪᒥᑦ ᑮᓇᐅᔭᓕᕆᓂᑦᑎᒍᑦ ᐱᓕᕆᑎᑦᑎᓂᕐᒧᑦ ᐱᑕᖃᕆᐊᖃᖅᑐᖅ, ᑕᐃᒪᐃᒍᓐᓇᖅᑐᖅ ᐅᕝᕙᓘᓐᓃᑦ 

ᑕᐃᒪᐃᒍᓐᓇᖏᑐᖏᓐᓇᕆᐊᓕ ᒫᓐᓇᐅᔪᒥᑦ ᑮᓇᐅᔭᓕᕆᓂᕐᒧᑦ ᑭᓪᓕᖃᖅᑎᑕᐅᔪᓂᑦ. 
• ᐱᑕᖃᕆᐊᖃᖅᑎᑦᑎᔪᖅ ᑮᓇᐅᔭᓂᑦ ᐱᕈᖅᓴᐃᓗᓂ/ᒐᕙᒪᒃᑯᓐᓂᑦ ᐃᓚᔭᐅᔪᑦ (ᒐᕙᒪᑐᖃᒃᑯᑦ/ᓄᓇᕗᑦ). 

 
ᐃᒻᒥᑰᖅᑐᑦ ᐆᒻᒪᖅᑯᑎᓕᐅᖅᑏᑦ/ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ ᓇᒻᒥᓂᖃᕐᓂᖓ 
 

ᐱᔪᒥᓇᕐᔪᑎᖏᑦ: 
• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒃᑲᓂᕐᓗᑎ ᐆᒻᒪᖅᑯᑎᓕᐅᕈᓐᓇᖅᑐᓂᑦ ᓯᕗᓂᐊᒍᑦ 

ᐊᑭᑐᔪᓄᑦ ᐱᓕᕆᑎᑦᑎᖏᓪᓗᓂ. 
• ᑐᔅᓯᕋᐅᑎᓕᐅᖅᑐᑦ ᐱᔭᐃᓐᓇᖏᑦ ᐊᑦᑕᓇᕈᑎᐅᔪᓐᓇᖅᑐᑦ ᐊᒻᒪ ᐊᐅᓚᓂᖏᓐᓄᑦ ᐊᒻᒪ 

ᒪᑭᒪᑎᑕᐅᓂᖏᓐᓄᑦ ᐃᖅᑲᓇᐃᔮᖑᔪᑦ ᐊᑦᑐᐊᓂᓖᑦ ᐱᓕᕆᐊᒧᑦ. 
ᐱᔪᒥᓇᖏᔾᔪᑎᖏᑦ: 

• ᑐᔅᓯᕋᐅᑎᓕᐅᖅᑐᑦ ᕿᓐᓂᖃᖅᑐᓂᑦ ᐊᑐᖃᑦᑕᖅᓯᒪᑐᐃᓐᓇᕆᐊᓖᑦ ᐃᖅᑲᓇᐃᔭᖅᑐᑎᑦ 
ᐆᒻᒪᖅᑯᑎᓕᐅᓂᕐᒥᑦ ᐅᖓᓯᑦᑐᓂᑦ ᓄᓇᓕᓐᓂᑦ ᓄᓇᕗᒻᒥ. 

• ᐅᒻᒪᖅᑯᑎᓄᑦ ᐊᑭᖏᑦ ᐋᖅᑭᔅᓯᒪᔪᑦ, ᑐᓐᖓᕕᒋᓪᓗᒋᑦ ᑳᓐᑐᕌᒧ ᐊᑭᖓ ᓂᐅᕕᖃᑦᑕᖅᑐᓕᒫᓄᑦ ᓲᕐᓗ, 
ᐊᔾᔨᒌᖏᓐᓂᖓ ᐃᓚᒍᑕᖓ ᐱᑕᖃᖅᑎᑕᐅᔪᖅ ᐅᑯᓄᖓ ᐃᒻᒥᑰᖅᑐᑦ 
ᐆᒻᒪᖅᑯᑎᓕᐅᖅᑏᑦ/ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ. 
 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ ᒥᔅᓵᓄᑦ 
ᑎᑎᕋᖅᑕᐅᓯᒪᔪᑦ ᐃᓚᒍᑕᒋᓪᓗᒋᑦ ᐅᖃᖃᑎᒌᑉᐸᓪᓕᐊᓂᐅᔪᓄᑦ: 

1. ᑖᓐᓇ ᓴᓇᓯᒪᓂᖓ ᓇᓗᓇᐃᔭᖅᓯᒪᔪᓂᑦ ᕿᒥᕐᕈᓂᐅᒐᓱᐊᖏᑦᑐᖅ. ᖁᕝᕙᓯᑦᑐᖅ ᕿᒥᕐᕈᔭᐅᓂᖓ ᐱᔾᔪᑎᒋᓇᓱᐊᖅᑕᖓ 
ᓴᖅᑭᑎᑦᑎᒍᑎᐅᓗᓂ ᑕᐃᒪᐃᓕᖓᑎᓪᓗᒍ ᐊᒻᒪ ᐱᔾᔪᑎᖓᓄᑦ. 

2. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ ᐊᑐᐊᒐᐅᖏᑦᑐᖅ. ᑭᒡᒐᖅᑐᐃᔪᖅ 
ᑮᓇᐅᔭᓕᕆᓂᕐᒧᑦ ᓴᓇᓯᒪᓂᖓ ᐊᑦᑐᐊᓂᓖᑦ ᐆᒻᒪᖅᑯᑎᓕᐅᓂᕐᒧᑦ, ᐊᔾᔨᒌᖏᓐᓂᖏᑦ ᐊᑭᖏᑦ ᐆᒻᒪᖅᑯᑎᓄᑦ ᐊᒻᒪ 
ᐊᑦᑐᖅᑕᐅᓂᐅᔪᓐᓇᖅᑐᑦ ᓂᐅᕕᖃᑦᑕᖅᑐᓄᑦ. 

3. ᑭᓱᑐᐃᓐᓇᐃᑦ ᐅ<ᓂ ᑎᑎᕋᖅᓯᒪᔪᓂᑦ ᓇᓗᓇᐃᖅᑕᐅᔭᕆᐊᖃᖏᑦᑐᑦ ᑐᓂᔭᐅᓇᓱᐊᖅᑐᑦ ᓂᐅᕕᖃᑦᑕᖅᑐᓄᑦ ᐅᕝᕙᓘᓐᓃᑦ 
ᓄᓇᒦᖔᖅᑐᓂᑦ ᐆᒻᒪᖅᑯᑎᓕᐅᖅᑎᓄᑦ. 

4. ᑖᓐᓇ ᓴᓇᓯᒪᓂᖓ ᐱᔮᖅᑯᒻᒥᑦ ᐱᖃᓯᐅᔾᔨᓯᒪᖏᑦᑐᑦ ᐃᓗᓕᖏᓐᓂᑦ ᐊᑦᑐᖅᑕᐅᔪᓂᑦ ᐅᖅᓱᓗᓐᓄᑦ ᐅᕝᕙᓘᓐᓃᑦ 
ᓄᓇᒦᖔᖅᑐᓄᑦ ᐆᒻᒪᖅᑯᑎᓄᑦ ᐊᕙᑎᖓᓄᑦ ᐅᕝᕙᓘᓐᓃᑦ ᖃᓄᐃᖏᑎᐊᕐᓂᖓᓄᑦ. 

5. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᓇᓱᐊᕐᓂᐊᖅᑐᑦ ᐊᒻᒪ ᐃᓱᒪᒋᔭᖃᕐᓗᑎ ᐅᖃᐅᓯᕆᔭᐅᒃᑲᓂᖅᑐᓂᑦ ᐊᒻᒪ 
ᑐᓴᕐᕕᖃᓂᕐᒧᑦ ᐱᔾᔪᑎᖃᖅᑐᓂᑦ ᓴᓇᓯᒪᓂᖓᓄᑦ. 

6. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄᑦ ᓴᓇᓯᒪᓂᖓ ᐅᖃᐅᓯᐅᔪᑦ ᓂᐅᕕᓂᕐᒥᑦ ᐅᕝᕙᓘᓐᓃᑦ ᓴᓇᓂᕐᒥᑦ 
ᓄᓇᒦᖔᖅᑐᓂᑦ ᐱᔪᓐᓇᓂᕐᒥᑦ, ᑭᓯᐊᓂᓕ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᓱᒪᒋᔭᖃᓂᐊᖅᑐᑦ ᐊᓯᖏᓐᓂᑦ 
ᓂᐅᕕᓂᕐᒧᑦ ᐋᖅᑭᑦᑕᐅᓯᒪᔪᓂᑦ ᓈᒻᒪᒋᔭᐅᔪᓂᑦ ᑮᓇᐅᔭᓕᕆᓂᑦᑎᒍᑦ ᐱᓕᕆᐊᖑᖁᔭᐅᔪᑦ ᐅᕙᓂ ᑎᑎᕋᖅᓯᒪᔪᓂᑦ. 

 

 
 

 

 



 

 
  

ᐃᓚᒍᑕᖓ A − ᐆᒻᒪᖅᑯᑏᑦ ᐊᑭᖏᑦ ᓄᓇᓕᑎᒍᑦ 
ᑐᓐᖓᓂᖃᖅᑐᑦ ᐃᐳᕈᒥ 1, 2019 ᓄᓇᕗᒻᒥ/ᐊᖏᕋᕆᔭᐅᔪᓄᑦ ᐊᑭᖏᑦ 

 

 ᓄᓇᕗᒻᒥ 
ᒐᕙᒪᐅᖏᑦᑐᓄᑦ ᐊᑭᖏᑦ 

ᐋᖅᑭᔅᓯᒪᔪᖅ 
ᐃᓚᒍᑕᖓ 

ᐊᔾᔨᒌᖏᓐᓂᖓᓄ 
ᐃᓚᒍᑕᖓ 

ᐃᖃᓗᒃᑑᑦᓯᐊᖅ $0.75 $0.53 $0.23 
ᐅᖅᓱᖅᑑᖅ $0.90 $0.63 $0.27 
ᑕᓗᕐᔪᐊᖅ $0.99 $0.73 $0.26 
ᑰᒑᕈᒃ $1.16 $0.90 $0.26 

ᖁᕐᓗᖅᑐᖅ $0.94 $0.71 $0.23 
ᑲᖏᖅᖠᓂᖅ $0.61 $0.36 $0.24 
ᖃᒪᓂᑦᑐᐊᖅ $0.69 $0.44 $0.25 

ᐊᕐᕕᐊᑦ $0.79 $0.56 $0.23 
ᓴᓪᓕᖅ $0.95 $0.69 $0.26 

ᐃᒡᓗᓕᒑᕐᔪᒃ $0.98 $0.72 $0.26 
ᑎᑭᕋᕐᔪᐊᖅ $0.91 $0.64 $0.27 
ᓇᐅᔮᑦ $0.85 $0.60 $0.25 

ᐃᖃᓗᐃᑦ $0.59 $0.34 $0.24 
ᐸᓐᓂᖅᑑᖅ $0.64 $0.35 $0.29 
ᑭᙵᐃᑦ $0.67 $0.41 $0.26 

ᖃᐅᓱᐃᑐᕐᒥ $1.02 $0.77 $0.26 
ᒥᑦᑎᒪᑕᓕᒃ $0.90 $0.64 $0.26 
ᐃᒡᓗᓕᒃ $0.62 $0.37 $0.25 
ᓴᓂᕋᔭᒃ $0.89 $0.65 $0.24 

ᕿᑭᖅᑕᕐᔪᐊᖅ $0.77 $0.51 $0.26 
ᑭᒻᒥᕈᑦ $1.05 $0.75 $0.29 

ᐃᒃᐱᐊᕐᔪᒃ $0.88 $0.60 $0.28 
ᑲᖏᖅᑐᒑᐱᒃ $0.78 $0.54 $0.24 
ᐊᐅᓱᐃᑦᑐᖅ $0.92 $0.65 $0.28 
ᓴᓂᑭᓗᐊᖅ $0.82 $0.57 $0.25 

ᐊᑐᖅᑕᐅᒐᔪᑦᑐᑦ ᐱᑕᖃᙱᑦᑐᖅ ᐱᑕᖃᙱᑦᑐᖅ $0.26 

